
УЛСЫН ИХ ХУРЛЫН 2010 ОНЫ НАМРЫН ЭЭЛЖИТ

ЧУУЛГАНЫ 2011 ОНЫ 01 ДҮГЭЭР САРЫН 07-НЫ ӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ

	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1

	2.
	Гар тэмдэглэл
	2-7

	3.
	Соронзон бичлэг: 

 1.Орон сууцны тухай хуульд нэмлэт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүд (анхны хэлэлцүүлэг)

2.УИХ-ын гишүүн Ц.Сэдванчигаас Монгол Улсын Ерөнхий сайдад тавьсан “Хохирлыг эргэн төлөгдөх нөхцөлөөр барагдуулах тухай хуулийн биелэлтийг хангах асуудлыг Засгийн газраас хэрхэн зохицуулж байгаа болон ямар үр дүнд  хүрсэн талаархи асуулга”-ын хариуг сонсох
	8-28

28-39

	4.
	Саналын томъёолол 
	 40-46


Монгол Улсын Их Хурлын 2010 оны намрын ээлжит чуулганы 2011 оны 01 дүгээр сарын 07-ны өдөр (Баасан гариг)-ийн нэгдсэн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 39 гишүүн ирж, 51.3 хувийн ирцтэй байв. Үүнд:


Чөлөөтэй:  Н.Алтанхуяг, Х.Бадамсүрэн, Х.Баделхан, Сү.Батболд, Г.Баярсайхан, С.Баярцогт, Л.Болд, Р.Буд, С.Бямбацогт, Л.Гансүх, Л.Гүндалай, Ц.Даваасүрэн, Д.Кёкүшюзан Батбаяр, С.Ламбаа, Ц.Мөнх-Оргил, Д.Оюунхорол, А.Тлейхан, Х.Тэмүүжин, Ч.Улаан, Ч.Хүрэлбаатар, Ц.Цэнгэл, Б.Чойжилсүрэн, М.Энхболд, Ө.Энхтүвшин.


Өвчтэй:  П.Алтангэрэл, С.Баяр, Ц.Дашдорж.

Тасалсан:  З.Алтай, Р.Амаржаргал, Д.Балдан-Очир, Н.Батбаяр, Х.Баттулга, Р.Гончигдорж, Э.Мөнх-Очир, С.Оюун, Ц.Шинэбаяр, З.Энхболд.


Хоцорсон: Д.Арвин-2.00, Б.Батбаяр-0.30, Ц.Батбаяр-0.40, Л.Гантөмөр-0.20, Д.Загджав-2.00, Г.Занданшатар-0.40, Даш.Зоригт-0.20, Д.Очирбат-0.30, Ж.Энхбаяр-0.30, С.Эрдэнэ-0.20.

 
Нэг. Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүд (анхны хэлэлцүүлэг)


Хэлэлцэж буй асуудалтай холбогдуулан Зам тээвэр, барилга, хот байгуулалтын яамны Барилга, орон сууц, нийтийн аж ахуйн бодлогын газрын дарга Б.Баасан, тус яамны газрын дарга Г.Мягмар, орлогч дарга Р.Эрдэнэцэцэг, Нийслэлийн захирагчийн ажлын албаны инженерийн байгууламжийн хэлтсийн дарга Л.Алтангэрэл, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Т.Тайшир, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав. 


 Хуулийн төслийг анхны хэлэлцүүлэгт бэлтгэсэн талаархи танилцуулгыг ажлын хэсгийн ахлагч, УИХ-ын гишүүн Ж.Батсуурь танилцуулав.


Байнгын хорооны санал, дүгнэлттэй холбогдуулан УИХ-ын гишүүн Д.Тэрбишдагва, Б.Бат-Эрдэнэ, Н.Ганбямба, Ш.Сайхансамбуу нарын асуусан асуултад Эдийн засгийн байнгын хорооны дарга, УИХ-ын гишүүн Д.Зоригт хариулж, тайлбар хийв. 

 Орон сууцны тухай хуульд нэмэлт, өөрчлөлт оруулах тухай хуулийн төсөл болон үүнтэй холбогдуулан сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томъёоллоор санал хураалт явуулав.

Эдийн засгийн байнгын хорооноос дэмжигдсэн саналууд:

Д.Дэмбэрэл:  1.УИХ-ын гишүүн Ж.Батсуурь, З.Алтай, Г.Батхүү, Л.Гантөмөр, Д.Ганхуяг, Ц.Дашдорж, Ц.Цэнгэл нарын гаргасан, Төслийн 1 дүгээр зүйлийн 1/ дэх хэсгийн буюу Орон сууцны тухай хуулийн 3.1.11 дэх заалтыг дараахь байдлаар өөрчлөн найруулах:
“3.1.11.“хүн амьдрахыг хориглосон орон сууцны барилга” гэж барилгын техникийн хяналтын байцаагчийн дүгнэлтийг үндэслэн мэргэжлийн хяналтын байгууллагын гаргасан шийдвэрээр ашиглахыг хориглосон орон сууцны барилгыг;” гэж өөрчлөх гэсэн саналыг дэмжье.


Зөвшөөрсөн

32


Татгалзсан

  8


Бүгд


40


80.0 хувийн саналаар дэмжигдлээ.


2.УИХ-ын гишүүн Ж.Батсуурь, З.Алтай, Г.Батхүү, Л.Гантөмөр, Д.Ганхуяг, Ц.Дашдорж, Ц.Цэнгэл нарын гаргасан, Төслийн 1 дүгээр зүйлд дараахь агуулгатай хэсэг нэмэх:


“11 дүгээр зүйлийн 11.3 дахь хэсэг:


11.3.Нийтийн зориулалттай орон сууцны өмчлөгч иргэний, эсвэл дундын өмчид хамаарах хэсгээс бусад өмчийн засвар үйлчилгээний зардлыг орон сууц хөгжүүлэх сан болон үл хөдлөх, үндсэн хөрөнгийн элэгдлийн хуримтлалаас, эсвэл төсвийн хөрөнгөөр санхүүжүүлэх үүргийг төрийн захиргааны төв байгууллага хариуцна.”  гэж зарчмын хувьд дэмжье.


Дээрх саналтай холбогдуулан УИХ-ын гишүүн Ц.Батбаярын асуусан асуултад УИХ-ын гишүүн Ж.Батсуурь хариулж, УИХ-ын гишүүн Ц.Нямдорж, Д.Ганхуяг нар санал хэлэв.

 
Зөвшөөрсөн

28


Татгалзсан

11


Бүгд


39


71.8 хувийн саналаар дэмжигдлээ.

3.УИХ-ын гишүүн Ж.Батсуурь, З.Алтай, Г.Батхүү, Л.Гантөмөр, Д.Ганхуяг, Ц.Дашдорж, Ц.Цэнгэл нарын гаргасан, Төслийн 1 дүгээр зүйлийн 5/ дахь хэсгийн буюу Орон сууцны тухай хуулийн 14.7 дахь хэсгийг дараахь байдлаар өөрчлөн найруулах:

“14.7.Орон сууц болон дундын өмчлөлийн эд хөрөнгөд учирсан хохирол, гэмтэл /цэвэр, бохир ус, халаалт, хэрэглээний халуун усны шугам, тоног төхөөрөмж хагарч гэмтэх зэрэг/-ийг арилгах талаар гэрээгээр хүлээсэн үүргээ хэрэгжүүлээгүйгээс учирсан хохирлыг тухайн гэрээт мэргэжлийн байгууллага хариуцна.” гэсэн саналыг дэмжье.

Зөвшөөрсөн

33


Татгалзсан

  6


Бүгд


39


84.6 хувийн саналаар дэмжигдлээ.

4.УИХ-ын гишүүн Ж.Батсуурь, З.Алтай, Г.Батхүү, Л.Гантөмөр, Д.Ганхуяг, Ц.Дашдорж, Ц.Цэнгэл нарын гаргасан, Төслийн 1 дүгээр зүйлийн 6/ дахь хэсгийн буюу Орон сууцны тухай хуульд дараахь агуулгатай хэсэг нэмэх:

“141.5.Оршин суугчдаас авч буй ус, дулаан, цахилгааны төлбөрийн өртөг болон шимтгэлтэй холбогдсон санхүүгийн тайлангийн ил тод байдлыг хангах зорилгоор тухайн орон сууцны контор нь тайлангийн хугацаанд оршин суугчдад тайлагнах үүрэгтэй.” гэсэн саналыг дэмжье.

Зөвшөөрсөн

35


Татгалзсан

  5


Бүгд


40


87.5 хувийн саналаар дэмжигдлээ.

5.УИХ-ын гишүүн Ж.Батсуурь, З.Алтай, Г.Батхүү, Л.Гантөмөр, Д.Ганхуяг, Ц.Дашдорж, Ц.Цэнгэл нарын гаргасан, Төслийн 1 дүгээр зүйлийн 6/ дахь хэсгийн буюу Орон сууцны тухай хуулийн 141.1 дэх хэсгээс “барилгын дотор төлөвлөгдсөн авто машины зогсоол” гэснийг хасах гэсэн саналыг дэмжье.

 
Зөвшөөрсөн

29


Татгалзсан

10


Бүгд


39


74.4 хувийн саналаар дэмжигдлээ.

6.УИХ-ын гишүүн Ж.Батсуурь, З.Алтай, Г.Батхүү, Л.Гантөмөр, Д.Ганхуяг, Ц.Дашдорж, Ц.Цэнгэл нарын гаргасан, Төслийн 1 дүгээр зүйлийн 8/ дахь хэсгийг дараахь байдлаар өөрчлөн найруулах:

“8/ 151 дүгээр зүйл

151 дүгээр зүйл. Хүн амьдрахыг хориглосон нийтийн

зориулалттай орон сууц

151.1.Хүн амьдрахыг хориглосон орон сууцны барилгыг  ашиглахыг хориглоно.

151.2.Сууц өмчлөгчид нь Барилгын техникийн хяналт хэрэгжүүлэгч  байгууллагаас тухайн орон сууцыг цаашид ашиглахыг хориглосон талаархи шийдвэрийг хүлээн авмагц уг орон сууцны оронд шинээр орон сууцны барилга барих, хөрөнгө оруулагч, гүйцэтгэгчийг сонгож, дахин төлөвлөлтөд оруулах хүсэлтээ сууц өмчлөгчдийн 3/4-аас доошгүй хувийн саналаар шийдвэрлэж, гарсан шийдвэрийг харъяа аймаг, нийслэлийн Засаг даргад хүргүүлнэ. 

151.3.Хүн амьдрахыг хориглосон орон сууцны оронд шинээр орон сууцны барилга барих хөрөнгө оруулагч нь аймаг, нийслэлийн Засаг дарга, сууц өмчлөгчидтэй харилцан тохиролцож гэрээ байгуулах бөгөөд уг гэрээнд сууц өмчлөгчдийг нүүлгэн шилжүүлэх, түр орон сууцаар хангах, шинэ орон сууцны ашиглалтад орох хугацаа, талбайн хэмжээ, үнэ, төлбөр, хариуцлагын асуудлыг тусгана.

151.4.Нийтийн орон сууцны барилга барих газар төрийн мэдэлд байх бөгөөд худалдахыг хориглоно.

151.5.Хүн амьдрахыг хориглосон орон сууцны сууц өмчлөгч нь хуучин сууцаа зах зээлийн үнээр хөрөнгө оруулагчтай тохиролцон худалдах, эсхүл нөхөх олговрыг авч болно.
151.6.Хүн амьдрахыг хориглосон орон сууцыг буулгах, дахин төлөвлөх, шинээр орон сууц барих талаар аймаг, нийслэлийн Засаг даргын шийдвэр гарснаар тухайн орон сууц нь мэдээллийн нэгдсэн сангаас хасагдаж ашиглах эрх зогсоно.

151.7.Хүн амьдрахыг хориглосон орон сууцны сууц өмчлөгчид нь хөрөнгө оруулагчтай байгуулсан гэрээний үндсэн дээр шинээр баригдах орон сууцнаас эхний ээлжинд өмчлөх эрх эдлэх бөгөөд шинээр өмчлөх сууцны талбайн хэмжээ хуучин сууцны талбайн хэмжээнээс багагүй байна.“ гэсэн дээрх саналуудыг зарчмын хувьд дэмжье.

Дээрх саналтай холбогдуулан УИХ-ын гишүүн Д.Тэрбишдагва, Б.Батбаяр нарын асуусан асуултад УИХ-ын гишүүн Ж.Батсуурь, Ц.Баярсайхан, Д.Ганхуяг нар хариулж, УИХ-ын гишүүн Н.Ганбямба, Ц.Нямдорж нар санал хэлэв.

Зөвшөөрсөн

27


Татгалзсан

12


Бүгд


39


69.2 хувийн саналаар дэмжигдлээ.

 Төслийн талаархи найруулгын чанартай саналууд:

1.Төслийн 1 дүгээр зүйлийн 1/ дэх хэсгийн буюу Орон сууцны тухай хуулийн 3.1.6 дахь заалтыг хасах.
2.Төслийн 1 дүгээр зүйлийн 1/ дэх хэсгийн буюу Орон сууцны тухай хуулийн 3.1.9 дэх заалтын “иргэн,” гэснийг хасах.

3.Төслийн 1 дүгээр зүйлд дараахь агуулгатай хэсэг нэмэх:

“11 дүгээр зүйлийн 11.1.2 дахь заалт:

“11.1.2.Орон сууц хөгжүүлэх сан;”

4.Төслийн 1 дүгээр зүйлд дараахь агуулгатай хэсэг нэмэх:


“11 дүгээр зүйлийн 11.4 дэх хэсэг:


11.4.Орон сууц хөгжүүлэх сангийн төсвийн ерөнхийлөн захирагч нь орон сууцны асуудал эрхэлсэн Засгийн газрын гишүүн байна.”  

5.Төслийн 1 дүгээр зүйлийн 2/ дахь хэсгийн буюу Орон сууцны тухай хуулийн 71.1.2 дахь заалтын “орон сууцны” гэсний дараа “төлөвлөлт, ашиглалтын” гэж нэмэх.

6.Төслийн 1 дүгээр зүйлийн 5/ дахь хэсгийн буюу Орон сууцны тухай хуулийн 14.6 дахь хэсгийн “Гэрээт хэрэглэгч” гэснийг “Хэрэглэгч гэрээт” гэж өөрчлөх.
7.Төслийн 1 дүгээр зүйлийн 5/ дахь хэсгийн буюу Орон сууцны тухай хуулийн 14.6 дахь хэсгийн “саадгүй” гэсний дараа “нэн даруй” гэж нэмэх.
8.Төслийн 1 дүгээр зүйлийн 6/ дугаар хэсгийн буюу Орон сууцны тухай хуулийн 141.2 дахь хэсгээс “өртгөөр нь” гэснийг хасах.


9.Төслийн 2 дугаар зүйлээс “7.1.2 дахь заалтын “норм” гэсний дараа “, дүрэм, журам” гэж, мөн зүйлийн” гэснийг хасах.

10.Төслийн 4 дүгээр зүйлийн “Орон сууцны тухай хуулийн” гэсний дараа “6 дугаар зүйлийн 6.1.2 дахь заалтын “боловсруулах” гэснийг “батлах гэж,” гэж нэмэх.

11.Төслийн 4 дүгээр зүйлээс “16 дугаар зүйлийн 16.3 дахь хэсгийн “Мэргэжлийн хяналтын байгууллага” гэснийг “Барилгын техникийн хяналт хэрэгжүүлэгч” гэж,” гэснийг хасах.

12.Төслийн 5 дугаар зүйлийг буюу “Орон сууцны тухай хуулийн 3 дугаар зүйлийн 3.1.1 дэх заалтын “гэрийг” гэснийг хассугай” гэснийг хасах.

13.Төслийн 6 дугаар зүйлийг дараахь байдлаар өөрчлөн найруулах:

“6 дугаар зүйл. Орон сууцны тухай хуулийн 7 дугаар зүйлийн 7.1.5 дахь заалт, 15 дугаар зүйлийн 15.2 дахь хэсгийг хүчингүй болсонд тооцсугай.” гэсэн найруулгын саналуудыг дэмжье.

Зөвшөөрсөн

22


Татгалзсан

17


Бүгд


39


56.4 хувийн саналаар найруулгын саналууд дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 11 цаг 45 минутад хэлэлцэж дуусав.


Хоёр. УИХ-ын гишүүн Ц.Сэдванчигаас Монгол Улсын Ерөнхий сайдад тавьсан “Хохирлыг эргэн төлөгдөх нөхцөлөөр барагдуулах тухай хуулийн биелэлтийг хангах асуудлыг Засгийн газраас хэрхэн зохицуулж байгаа болон ямар үр дүнд хүрсэн талаархи асуулга”-ын хариуг сонсох.


УИХ-ын дэд дарга Г.Батхүү хуралдааныг даргалав.


Асуулгатай холбогдуулан Хууль зүй, дотоод хэргийн сайд Ц.Нямдорж, тус яамны Төрийн нарийн бичгийн дарга Г.Баясгалан, Улсын мөрдөн байцаах газрын дарга Ө.Энхтөр, Шүүхийн шийдвэр гүйцэтгэх ерөнхий газрын дэд дарга Т.Батболд, тус газрын Банк, хадгаламж зээлийн хоршооны төлбөр барагдуулах ажлын албаны дэд дарга Н.Бямбадорж, УИХ-ын Байнгын хороодын ажлын албаны дарга Д.Одсүрэн, ахлах референт Ц.Цэрэн нар оролцов. 


Асуулгын хариутай холбогдуулан Хууль зүй, дотоод хэргийн сайд Ц.Нямдорж мэдээлэл хийв.


Мэдээлэлтэй холбогдуулан УИХ-ын гишүүн Н.Ганбямба, Я.Батсуурь, Ц.Сэдванчиг, Д.Ганхуяг, Д.Зоригт нарын асуусан асуултад Хууль зүй, дотоод хэргийн сайд Ц.Нямдорж, ажлын хэсгээс Г.Баясгалан, Ө.Энхтөр, Т.Батболд нар хариулж, тайлбар хийв.


Асуулга тавьсан УИХ-ын гишүүн Ц.Сэдванчиг санал хэлэв.


Мэдээлэл 12 цаг 31 минутад дуусав.

Бусад.11.25-11.30 цагт УИХ-ын гишүүн Ж.Сүхбаатар, Д.Хаянхярваа нарын урилгаар Дархан-Уул аймгийн Засаг даргын Тамгын газрын Төрийн захиргаа, удирдлагын хэлтсийн ажилтнууд, УИХ-ын гишүүн Ц.Батбаярын урилгаар Баянзүрх дүүргийн 11 дүгээр хорооны иргэд, 11.50-11.55 цагт Зэвсэгт хүчний 120 дугаар ангийн офицер, ахлагч, гэрээт болон хугацаат цэргийн албан хаагчид, 12.10-12.15 цагт УИХ-ын гишүүн Я.Батсуурийн урилгаар Дорноговь аймгийн Биеийн тамир, спортын газрын ажилчин, албан хаагчид УИХ-ын чуулганы нэгдсэн хуралдааны үйл ажиллагаатай танилцав. (Нэрсийг хавсаргав)


Хуралдаан 12 цаг 31 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА                                                             Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ                                                                                        Ä.ЭНЭБИШ

МОНГОЛ УЛСЫН ИХ ХУРЛЫН 2010 ОНЫ НАМРЫН 

ЭЭЛЖИТ  ЧУУЛГАНЫ 2011 ОНЫ 01 ДҮГЭЭР САРЫН 07-НЫ 

ӨДРИЙН  НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 10 цаг 25 минутад эхлэв.


Д.Дэмбэрэл: -Гишүүд суудлаа эзэлье. Хуралдаанаа эхэлье. УИХ-ын 2010 оны намрын ээлжит чуулганы 2011 оны 1 дүгээр сарын 7-ны өдрийн нэгдсэн хуралдааны ирц хангагдсан байна. Хуралдааныг нээснийг мэдэгдье.


Өнөөдрийн чуулганы хуралдаанд хэлэлцэх асуудлыг танилцуулъя.


Өнөөдрийн чуулганы нэгдсэн хуралдааны хэлэлцэхээр Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэг. 


УИХ-ын гишүүн Ц.Сэдванчигаас Монгол Улсын Ерөнхий сайдад тавьсан Хохирлыг эргэн төлөгдөх нөхцөлөөр барагдуулах тухай хуулийн биелэлтийг хангах асуудлыг Засгийн газраас хэрхэн зохион байгуулж, ямар үр дүнд хүрч байгаа талаар тавьсан хүсэлтийн талаархи хариуг сонсох асуудлууд байна.


Бидний дэгийн хуулинд орсон өөрчлөлтөөр 5 дахь өдрийн Баасан гаригийн 15 цагийн нэгдсэн хуралдаанаар хэлэлцэх асуудлыг шаардлагатай бол Баасан гаригийн үдээс өмнөх хуралдаанд хэлэлцэж болно гэсэн нэмэлт орсон байгаа. Тийм учраас энэ асуулгын хариуг одоогийн хэлэлцэж байгаа асуудлынхаа сүүлээр нь хэлэлцээд, үдээс өмнө ер нь орж хэлэлцвэл яасан юм бэ гэсэн байдлаар төлөвлөгдөөд явж байгаа шүү. Болно биз дээ энэ асуулгын хариу энэ хуулиндаа тийм өөрчлөлт орчихсон бололцоотой байна. Сэдванчиг гишүүн татгалзахгүй байгаа байх гэж бодож байна.


Тэгвэл энэ 2 асуудлыг үндсэнд нь хэлэлцье. Ингээд хэлэлцэх асуудалдаа оръё.


Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдлын нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийе.


Эдийн засгийн байнгын хорооны санал, дүгнэлтийг УИХ-ын гишүүн Ж.Батсуурь танилцуулна. Батсуурь гишүүнийг индэрт урьж байна.


Ж.Батсуурь: -УИХ-ын дарга, эрхэм гишүүд ээ,


Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай  хуулийн төслүүдийг хэлэлцэх эсэх тухай асуудлыг УИХ-ын 2010 оны 10 дугаар 22-ны өдөр нэгдсэн хуралдаанаар хэлэлцэн шийдвэрлээд төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.


Тус байнгын хороо уг хуулийн төслүүдийг анхны хэлэлцүүлэгт бэлтгэсэн тухай асуудлыг 2011 оны 1 дүгээр сарын 4-ний өдрийн хуралдаанаар хэлэлцээд, дараахь санал, дүгнэлтийг УИХ-ын нэгдсэн хуралдаанд оруулж хэлэлцүүлэхээр шийдвэрлэлээ.


Төслүүдийг Байнгын хороогоор хэлэлцэх явцад хүн амьдрахыг хориглосон орон сууцны барилгын тодорхойлолтыг ойлгомжтой, тодорхой болгох зорилгоор уг тодорхойлолтыг барилгын техникийн хяналтын байцаагчийн дүгнэлтийг үндэслэж мэргэжлийн хяналтын байгууллагын гаргасан шийдвэрээр ашиглахыг хориглосон орон сууцны барилга гэж байхаар. 

Түүнчлэн орон сууц болон дундын өмчлөлийн эд хөрөнгөд учирсан хохирол, гэмтлийг шуурхай арилгуулах, хүн амьдрахыг хориглосон нийтийн зориулалттай орон сууцны барилгатай холбогдон үүсэх төрийн байгууллага, хөрөнгө оруулагч, оршин суугчдын эрх үүрэг хариуцлагыг тодорхой болгох хүрээнд орон сууц өмчлөгчид нь тухайн орон сууцыг цаашид ашиглахыг хориглосон талаархи шийдвэрийг хүлээн авмагц орон сууцны оронд шинээр орон сууцны барилга барих, хөрөнгө оруулагч, гүйцэтгэгчийг сонгож, дахин төлөвлөлтөнд оруулах хүсэлтэй сууц өмчлөгчдийн 3/4-аас доошгүй хувийн саналаар шийдвэрлэх, шинээр орон сууцны барилга барих хөрөнгө оруулагч нь аймаг, нийслэлийн засаг дарга, сууц өмчлөгчидтэй харилцан тохиролцож гэрээ байгуулах, уг гэрээнд сууц өмчлөгчдийг нүүлгэн шилжүүлэх, түр орон сууцаар хангах, шинэ орон сууцны ашиглалтанд орох хугацаа, талбайн хэмжээ, үнэ төлбөр, хариуцлагын асуудлыг тусгах, нийтийн орон сууцны барилга барих газар төрийн мэдэлд байх бөгөөд худалдахыг хориглох. 

Сууц өмчлөгч нь хуучин сууцаа зах зээлийн үнээр хөрөнгө оруулагчтай тохиролцон худалдах, эсвэл нөхөх олговрыг авах, орон сууц болон дундын өмчлөлийн эд хөрөнгөд учирсан хохирол гэмтлийг шуурхай арилгуулах талаар гэрээгээр хүлээсэн үүргээ хэрэгжүүлээгүйгээс учирсан хохирлыг тухайн гэрээт мэргэжлийн байгууллага хариуцаж байх. Оршин суугчдаас авч буй ус, дулаан, цахилгааны төлбөрийн өртөг болон шимтгэлтэй холбогдсон санхүүгийн тайлангийн ил тод байдлыг хангах зорилгоор тухайн орон сууцны контор нь оршин суугчиддаа тайлагнах үүрэгтэй байх зэрэг өөрчлөлт нэмэлтүүдийг хуулийн төсөлд тусгах, төслөөс зарим заалтуудыг хасах, өөрчлөн найруулах саналууд хуралдаанд оролцсон гишүүдийн олонхийн дэмжлэг авлаа.

Түүнчлэн орон сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийг өнөөгийн шаардлагад нийцүүлэн, холбогдох байгууллага, иргэд, олон нийтийн санал хүсэлтийг харгалзан шинээр боловсруулан өргөн барих шаардлагатай гэж үзлээ.

Хуулийн төслүүдийн талаархи найруулгын болон зарчмын зөрүүтэй саналын томъёоллыг та бүхэнд бичгээр тараасан.

УИХ-ын эрхэм гишүүд ээ,

Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн тухай асуудлаархи Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: -Батсуурь гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? Тэрбишдагва гишүүн, Бат-Эрдэнэ гишүүн, Ганбямба гишүүн.

Тэрбишдагва гишүүн асуултаа тавья.

Д.Тэрбишдагва: -Байнгын хорооны санал, дүгнэлтээс болон ажлын хэсгээс асуух ганц хоёр асуулт байна. Нэгдүгээрт, энэ Улаанбаатар хот чинь одоо газаргүй болчихсон, хот зохион байгуулалт гэж юм алга. Гэр хороолол гээд баахан шавааралдсан, замбараагүй байдал болчихсон, хотын төвд барилга байшин барина гэхээр газрын үнэ гэж дийлдэхээ больчихсон ийм л байгаа шүү дээ. Тэгэхээр энэ чиглэлээр тухайлах юм бол орон сууц баригдах газрын үнийн чиглэлээр энэ дээр хуулийн төсөлд ямархуу зүйлүүд орсон бэ?

Тэгэхгүй бол хотын төвд орон сууцны үнэ өсөөд байгаа шалтгаан нь газрыг ямар нэгэн байдлаар, ямар нэгэн луйврын аргаар юм уу ар өврийн хаалгаар авчихаад, тэгээд газраа зараад, тэгээд газрынх нь үнэ орон сууцны үнэ дээр нэмэгдсэнээс болоод ард түмэнд дийлэхийн аргагүй ийм өндөр үнэд хүрээд байгаа. Энэ чиглэлээр ямархуу асуудал орсон бэ. Одоо чинь ерөөсөө газаргүй болчихож байна л даа. Орон сууцнаас гадна сургууль, цэцэрлэг барья гэхээр сургууль цэцэрлэгийг барихын тулд айлын хашаа худалдаж авч сургууль, цэцэрлэг барьж байна шүү дээ. Түүнтэй адилхан энэ орон сууц чинь бол одоо их л ийм хүндрэлтэй асуудлууд их байна. Энэ дээр үнийн хувьд, газрын хувьд ямархуу зохицуулалт хийж байгаа. 

Хоёрдугаарт нь, хүн амьдрахыг хориглосон байрыг мэргэжлийн хяналтын байгууллагын шийдвэр гараад, тэгээд тэрэн дээр хүн амьдрахгүй нь л дээ. Тухайлах юм бол Сонгинохайрхан дүүрэг гэхэд тэнд хүн амьдарч болохгүй хэд хэдэн байр байгаад хүн амьдарч байгаад нураад, тэгээд тэр хүмүүст нь байр олдохгүй гудманд гаргаж байна шүү дээ. Зарим нэгд нь хөөрхий гэр өгдөг, гэр нь болохоор зөвхөн зун л амьдрах гэртэй. Энэ хүмүүсийг төр, засгаас яаж харж, үнэхээрийн амьдарч болохгүй ийм нөхцөл байдалд нь гарлаа гэхэд түр байр барина гэсэн тийм юм яригдаад байх шиг. Тэр түр байрны асуудлыг хэрхэн шийдэж байгаа юм? Үнэхээрийн тэр үед нь түр гаргаад, буцаагаад байранд оруулах юм уу ийм байдал энэ 2 асуудлыг л асуух гэсэн юм.

Д.Дэмбэрэл: -Байнгын хороо хариулъя. Байнгын хорооны дарга Зоригт.

Д.Зоригт: -Тэрбишдагва гишүүний асуултанд хариулъя. Энэ барилгын өртөгт нөлөөлж байгаа гол хүчин зүйлүүд бол энэ газрын үнэ, мөн орон сууцны барилга барихтай холбогдсон инженерийн гадна шугам сүлжээ, дэд өртөө ус, дулаан дамжуулах төв, мөн барилгын дотор төлөвлөгдсөн бусад үйлчилгээний газруудын үнийг орон сууцны үнэнд шингээж байгаа нь барилгын үнэнд их нөлөөлж байгаа. 

Тэгээд үүнтэй холбогдсон асуудлуудыг энэ хуулийн төсөлд бас тусгаж, шийдвэрлэсэн. Хуулийн төсөлд нь зарим асуудал орж ирсэн байгаа. Ажлын хэсэг дээр ярьж байгаад бас газрын асуудалтай холбогдсон нэмэлт, саналд, зарчмын зөрүүтэй саналыг хураалгахаар бэлтгэсэн байгаа.

Нийтийн орон сууцны барилга барих газар бол төрийн мэдэлд байхаар энэ зарчмын зөрүүтэй саналыг Байнгын хороон дээрээс оруулж дэмжигдсэн байгаа. Энэ нь орон сууцны үнийн хөөрөгдөлтийг таны хэлж байгаа санаатай нийцүүлж, газрын үнийг орон сууцны үнэнд шингээхгүй байх, орон сууцны үнийг өсгөхгүй байх талаар чухал зохицуулалт болно гэж ингэж үзэж байгаа.

Хоёрдугаар асуудлын хувьд хүн амьдрахыг хориглосон орон сууц Улаанбаатарын хэмжээнд олон байна. 17 орон сууц, 500 гаруй айлын орон сууц байна. Энэ бол ямар нэгэн хуулийн тодорхой зохицуулалтгүй явж ирсэн байгаа. Энэ хуулиар энийг эрх зүйн хувьд зохицуулъя, үүнийг дахин төлөвлөлтөнд оруулж, хөрөнгө оруулагч, аймаг, нийслэлийн Засаг дарга хамтарч шийдвэрлэж байхаар, гэхдээ ингэж шийдвэрлэхдээ тухайн орон сууц амьдарч байгаа Сууц өмчлөгчдийн 3/4-аас доошгүйн саналаар шийдвэрлэж байя. Хөрөнгө оруулагч нь нүүлгэн шилжүүлэх, түр орон сууцаар хангах, шинэ орон сууцанд тэр айлуудыг оруулахдаа оруулах хугацаа, талбайн хэмжээ, үнэ, төлбөр хариуцах зэргийг тусгасан ийм гурвалжин ийм 3-ын ийм гэрээ байгуулж, шийдвэрлэж байгаа энэ шинэ зохицуулалтыг оруулж өгч байгаа. Энэ санал бас манай ажлын хэсэг дээр яригдаж, зарчмын зөрүүтэй санал болгож санал хураагдана.

Д.Дэмбэрэл: -Тэрбишдагва гишүүн тодруулаад асуучихъя.

Д.Тэрбишдагва: -Баярлалаа. Тэгээд сүүлийнх нь асуултан дээр яахав хөрөнгө оруулагч олоогүй, олдохгүй мөртлөөсөө зүгээр одоо нэг хуучин нэг брак байшин эд нар гээд яриад байдаг. Тэр байшингууд чинь нурчихаад, тэгээд дараагийн тэр газрыг нь хөрөнгө оруулагчийг хайж байх хооронд тэр хүмүүс чинь ерөөсөө амьдрах нөхцөлгүй болчихоод, хаана ч амьдрах нөхцөл газар газар байхгүй, байшин байшин байхгүй, гэр гэр байхгүй тэр хүмүүсийг түр төр, засгаас энэ Сан эд нараасаа түр гардаг юм уу, яадаг юм, түр байшинд оруулах тийм юуг одоо маш хүнд байдалд байгаа тэр нөхцөлд нь түр байрлуулах тийм байшин эд нарын талаар ярьсан юм байна уу? Тэгэхгүй бол хөрөнгө оруулагч газрыг нь аваад хөрөнгө оруулагч бол олж байвал сайн. Тийм байхгүй тохиолдолд энийг хуулиар яаж зохицуулж байгаа юм бол?

Д.Дэмбэрэл: -Зоригт.

Д.Зоригт: -Энэ асуудал урд нь зохицуулалтгүй явж, ихээхэн хүндрэл бэрхшээл гарч байсан гэж хуулийн хэлэлцүүлгийн явцад яригдсан. Тэгэхээр одоо бол энэ сууц өмчлөгчид нь энэ орон сууцаа дахин төлөвлөлтөнд оруулах хүсэлтээ аль болохоор хурдан хугацаанд аймаг, нийслэлийнхээ засаг даргад гарах юм. Энэ хууль гарснаар Засаг дарга орон сууцыг мэдээллийн сангаас нь хасч, ашиглах эрхийг нь зогсооно. Ингээд л хөрөнгө оруулагчдыг зарлаж, аль болохоор хурдан хугацаанд хөрөнгө оруулагч олж, барих эдгээрийн хооронд тэр миний түрүүний ярьсан гэрээг байгуулж, хуучин амьдарч байсан хүмүүсийн эрх ашгийг нь хамгаалах, ялангуяа энэ шинэ орон сууц баригдах хугацаанд түр орон сууц барих, түр орон сууцаар хангах, эсвэл түрээсийн байранд байлгаж, зардлыг нь хөрөнгө оруулагч…(минут дуусав)

Д.Дэмбэрэл: -Бат-Эрдэнэ гишүүн асуултаа тавья.

Б.Бат-Эрдэнэ: -Баярлалаа. Би 2 юм асуух гэсэн юм. Өнөөдөр энэ хамгийн одоо орон сууцтай холбоотой юм бол үнийн асуудал байгаа. Үнэ бол одоо энэ орон сууцны эрэлт хэрэгцээ их байгаатай холбоотой, тэгээд энэ зах зээлийнхээ араншинг дагаад нөгөө бүгдийг зоосны нүхээр хардаг, мөнгө цагаан, нүд улаан гэсэн ийм сэтгэлгээтэй холбоотойгоор арай л хэцүү байгаа ийм зүйл л дээ. Тэгэхээр зэрэг энэ орон сууцны үнэнд нөлөөлөөд байгаа асуудлууд нь юу байгаа юм, энэ үнийх нь асуудлуудыг яаж энэ хууль, эрх зүйн орчныг нэмэлт, өөрчлөлт оруулсан энэ эрх зүйн орчныг боловсронгуй болгож байгаа хүрээнд ямар зохицуулалт хийсэн юм. Энийг нэг жаахан тодруулж хэлж өгөөч.  

Өнөөдөр бол бас ч гэж одоо хөрөнгө мөнгө, бололцоотой, болж байгаа ийм цаг үед энэ орон сууцыг барих асуудлыг бол нэлээн хот төлөвлөлттэй холбоотой, энэ инженерийн шугам сүлжээг, энийг нэг цогцоор нь хороолол хорооллоор нь хуучин тогтолцооны үед барьж байгуулж байсан шиг ийм хэмжээнд зохицуулалт хийх тал руу нь энэ эрх зүйн зохицуулалтанд тусгасан ийм зүйл байна уу? Энд бол шинээр тэр зохицуулсан одоо хуучин ашиглах боломжгүй гэж. Яг үнэндээ бол энэ хуучин ашиглах боломжгүй хичнээн арван жил болсон байшин барилгуудаас гадна энэ сүүлийн 10-аад жил шинээр баригдсан байшин барилгууд чинь удахгүй одоо хүн амьдрах бололцоогүй гэж дүгнэлт гарна шүү. Энэ бол тодорхой. Өнөөдөр ашиглалтанд ороод маргааш шугам сүлжээ, ус, цахилгаан, ан цав үүсэх энэ бүх юмнууд чинь одоо ямар хүнд байгааг ард түмэн бүгдээрээ мэдэж байгаа шүү дээ. 

Тэгээд тийм учраас одоо усны байдал гэхэд бүгд үргэлж л зэв гоожиж байдаг. Дээд зэрэглэлийн орон сууц гэж нэрээр бариад, маш өндөр үнээр шахсан энэ орон сууцнууд чинь ийм л нөхцөл байдалтай байгаа. Тэгээд ялангуяа энэ сүүлийн үед төрийн албан хаагчдын орон сууцжуулах энэ төсөл хөтөлбөр байна. Дээрээс нь нөгөө ахмад дайчдад орон сууц олгож байгаа энэ төсөл хөтөлбөрүүд байна .Энэ чинь бол цаанаа далд бизнес, цаанаа далд санаатай, тэгээд л одоо нөгөө ёстой бэлгийн морины шүдийг үздэггүй гэдэг шиг л ийм юм хийгээд л ард иргэд рүү төрийн мөнгөөр шахаж байгаа шүү дээ.

Тэгээд ийм ийм юмнуудыг хаасан,  хязгаарласан ямар юм байна. Манай хөрш оронд гэхэд замыг нь тавиад, шугам сүлжээгий нь хийгээд, төлөвлөлтийг нь хийгээд, бүр одоо жишээлэх юм бол ногоон байгууламжийг нь хийгээд, дараагаар нь одоо тэрэн дээр ямар орон сууц, хэдэн давхар, ямар зураг дизайнтай ийм орон сууц барих юм гэдгийг нь сүүлд нь барьдаг. Тэгээд тэр чанарын шаардлага бол бусад улс орнууд чинь өөр байна шүү дээ. Манайх энийгээ нэг цэгцлэх юмыг энэ зохицуулалтандаа нэлээн чанга хийж өгөхгүй бол болмооргүй юм шиг ийм ийм зүйлүүд байгаа. 

Өнөөдрийн одоо энэ сүүлийн жилүүдэд баригдсан хотын байшин гэдэг бол машин хоорондоо зөрөх нь битгий хэл хүүхэд тоглох талбай бүр огт байхгүй, машин хоорондоо зөрөх нь битгий хэл хүн хоорондоо зөрж гарах уу үгүй юу гэдэг ийм зайгаар л чигжээд чигжээд барьчихсан шүү дээ. Энэ бол нэг тодорхой цаг хугацаанд, эсвэл Улаанбаатар хотоо хаяж нүүнэ, эсвэл энэ олон амбаар саваа бүгдийг нь нурааж буулгаж, зайгаа чөлөөлөх ийм л зайлшгүй шаардлага гарна шүү дээ.

Тэгээд энэний алс хэтийнх нь юмнуудыг харсан ийм зохицуулалт байна уу? Зүгээр өнөө маргаашаа нэг харсан, өдөр өнгөрөөсөн ийм нэг бизнесийн ашиг бодсон нэг жижигхэн ийм засал хийсэн байна уу гэдэг энэ тал дээр ер нь Байнгын хорооны дарга ямархуу юутай байгаа юм? тэр ажлын хэсгийнхэн юу бодож байгаа юм гэдэг юм хэлж өгөөрэй.

Д.Дэмбэрэл: -Зоригт дарга хариулъя.

Д.Зоригт: -Бат-Эрдэнэ гишүүний асуултанд хариулъя. Орон сууцны үнэнд нөлөөлж байгаа олон хүчин зүйлс байгаа. Юуны түрүүнд энэ хуулийн төсөлтэй холбогдуулж ажлын хэсэг Байнгын хороон дээр авч үзсэн асуудал бол орон сууц нийтийн орон сууц барих газар, мөн нийтийн орон сууцны барилгын инженерийн шугам сүлжээ, үйлчилгээний газрууд, энэ зэрэг нь орон сууцны үнэнд их нөлөөлж байгаа. Үүнээс гадна энэ хуулиар зохицуулагдахгүй байгаа импортын барилгын материал манай улсад барилгын материалын үйлдвэрлэл одоо бас төдийлөн сайн хөгжөөгүй байна. Олон төрлийн материалыг импортоор өндөр үнээр авч байна. Үүнтэй нэг холбоотой.

Хоёрдугаарт, барилгын цөөн төрлийн материалыг орон нутагтаа үйлдвэрлээд, тэр нь харьцангуй өрсөлдөөн багатай байгаа учраас үнэ нь харьцангуй өндөр гараад байгаа ийм хүчин зүйлүүд нөлөөлж байгаа. Энэ хуулийг хэлэлцүүлгийн явцад энэ нийтийн орон сууцны газар бол төрийн өмчид байна. Газрын үнийг орон сууцны үнэнд шингээхийг хязгаарласан ийм заалт шинээр оруулж байгаа. Мөн гадна инженерийн шугам сүлжээг барихад зарцуулсан хөрөнгийг орон сууцны өртөгт тооцохыг хориглож байнаа. Энэ нь орон сууцны өртгийг өндөржүүлэхгүй байх бас нэг ийм хүчин зүйл болно гэж үзэж байгаа.

Гуравдугаарт нь, орон сууцан дотор чинь энэ хүмүүсийн амьдардаг орон сууцнаас гадна өчнөөн үйлчилгээний төрөл бүрийн байр, …дулаан дамжуулах төв, дэд өртөө гээд ийм байгууламжуудын үнийг бас орон сууцандаа шингээгээд байгаа. Энэ хуулиар тусгайлан зааж, энийг орон сууцны өртөгт оруулж, тооцохгүй ээ гэж ингэж оруулж байгаа. Гадна инженерийн шугам сүлжээ, дэд өртөө, ус, дулаан дамжуулах төв зэргийг оруулсан хувийн хөрөнгө оруулалтын бодит хэмжээг үнэлэн хөрөнгө оруулагчидтай гэрээ байгуулж, орон нутгийн өмчид шилжүүлж болох ийм заалтыг бас тусгаж байгаа. Ингэвэл тэр барилгыг, гүйцэтгэж байгаа барилга, гүйцэтгэгч компани, аж ахуйн нэгж дээр ирж байгаа санхүүгийн ачааллыг тэр орон сууцыг худалдаж авах гэж байгаа хүмүүс дээрээс хөнгөлөх ийм заалт болно гэж ярьсан.

Д.Дэмбэрэл: -Баярлалаа. Бат-Эрдэнэ гишүүн тодруулчих.

Б.Бат-Эрдэнэ: -Эдийн засгийн байнгын хорооны даргаас би асуух гээд байгаа юм ийм юм байна л даа. Одоо сүүлийн үед жишээлэх юм бол чанаргүй барилга их баригдаж байгаа иргэдэд. Эрэлт нийлүүлэлт, зохицуулж байгаа юмнууд байгаа байх. Гэхдээ сүүлийн үед одоо энэ төрийн хөрөнгөөр, төрийн өмч хөрөнгөөр би хэлж байна шүү дээ. Ахмад дайчдад олгож байгаа орон сууц, төрийн албан хаагчдад олгож байгаа орон сууц, энэ юм чинь бүр чанаргүй дээрээ дахиад нэг хувь чанаргүй байшин барьсан болоод ингээ бүгдийг нь шахчихаж байгаа. Энийг одоо хазаарлах, энийг ер нь анхаарч үзэж байгаа ийм зүйл байна уу, энэ дээр та тодорхой юм хэлсэнгүй. Энэ байдал чинь бол сүүлдээ нэг мөсөн унах нэг аюул гарна шүү. Үнэхээр бол хөөрхий ахмад дайчид тэр бэлгийн морь шүд үзэхгүй учраас авч байгаа шүү дээ.

35 сая төгрөгийг үнэхээр төр өгч байгаа юм зайлуул гээд ингээд залбираад авч байдаг. Гэтэл тэр нь бол ямар юм байгаа билээ, ийм л байгаа шүү дээ.

Д.Дэмбэрэл: -Зоригт.

Д.Зоригт: -Энэ орон сууцны тухай хуульд нэмэлт, өөрчлөлт оруулах тухай Засгийн газраас өргөн мэдүүлсэн энэ төслийн хүрээнд энэ орон сууцны чанарын талаар заалтууд байхгүй л дээ. Угаасаа орон сууцны тухай хуульд, Барилгын тухай хуульд баригдсан орон сууцыг ямар үе шатаар, хэн хяналт тавьж, хүлээж авах вэ, техникийн комисс, улсын комисс ямар хариуцлага хүлээх вэ, энэ заалтууд нь бол тусгагдсан байгаа гэж хариулах байна.

Д.Дэмбэрэл: -Ганбямба гишүүн гишүүн асуултаа тавья.

Н.Ганбямба: -Баярлалаа. Энэ зах зээлийн үнэнд нь буулгах асуудал их чухал болчихсон л доо. Энэ хуулиар ч үнийг зохицуулахад хэцүү. Мэдээж эрэлт нийлүүлэлтээрээ л зохицуулалгүй яахав. Гэлээ гэхдээ хэтэрхий хөөс бий болчихсон салбар шүү дээ. Энэ барилгын салбарт бол маш их бохир бизнес бий болчихсон. Тухайлах юм бол одоо яг цэвэр хийж байгаа барилгын талбайн, одоо энэ гаднаа боломжийн машины гарааштай, боломжийн ийм нэг дунджыг аваад үзэхээр нэг м.кв-тыг 300 гаруй мянган төгрөгөөр хийж байгаа юм байна. Ашгаа оруулаад зарж байгаа юм байна. Ийм компаниуд байна шүү дээ.

Гэтэл тэр Барилгын сайдын хариулж байгаагаар бол тансаг учраас тансаг барилга барьж байгаа орон сууц барьж байгаа учраас, 1 м.кв-т нь 1000 гаруй доллар болчихсон юмаа гээд тайлбарлаад байдаг юм. Тэгээд тэр тансаг гээд ялгаад байх юм байхгүй. Бүгд ерөөсөө чанаргүй ялгаа байхгүй мөртлөө одоо ерөөсөө бүр айхтар өндөр үнэтэй болчихсон салбар шүү дээ. Тэгээд энэ гадны байгууллагууд чинь энэ хямралын үед мөнгө тусалъя гэхээр энэ салбарт тусалж чадахгүй байгаа шүү дээ. Энэ бол айхтар цаад мухрын эргүүлэгт орчихсон, маш хүнд болчихсон салбар учраас гээд. 

Тэгэхээр бид нар одоо энэ орон сууцны хууль гаргахдаа яавал энэ эрүүл гольдримд нь оруулах тийм механизмуудыг хийж өгөх  боломж байна. Зах зээлийн механизмуудаар. Захиргааны аргаар болохгүй шүү дээ гэж бодож байна. Энэ ялангуяа энэ хөөсийг арилгаад, одоо яг нэг 320 мянган төгрөгөнд бууж ирэхээр хэмжээний ашгаа оруулсан бүх өртөг нь өрөөд шүү дээ. Сая та тайлбарлаж байна лээ. Урдаас импортоор орж ирж байгаа цементийн үнэ эд гэдэг чинь 3 жилийн өмнөх үнээсээ нэмэгдээгүй байгаа юм. Цементийн үнэ урдаа яг хэвээрээ байгаа юм. Тэр нь манайд бол хоёр, гурав дахин нэмэгдчихсэн. 2007 оны үнэ одоо урд хэвээрээ байж байгаа юм. Гэтэл манайх бол нөгөө төмөр замд шахдаг шахааны бизнесийнхээ үнээс болоод тарифуудаа нэмээд ингээд цементний үнэ нэмэгдээд ороод ирчихсэн байдаг. Монголд нэмэгдээд байдаг, урдаа бол нэмэгдээгүй байгаа юм.

Тэгэхээр энэ барилгын салбарыг нэгэнт бид хөндөж байгаа энэ орон сууцны хууль оруулж байгаа болохоор энэ их шахааны юмнуудыг арилгаж, энэ бохир бизнесийг цэвэрлэх хэрэгтэй болчихоод байгаа юм. Одоо монголын төрийн бодлого шүү дээ хууль гэдэг маань. Бид нар ямар механизмууд хийвэл эрүүл гольдрилд нь оруулах вэ гэдэг асуудлыг бас бодмоор байгаа юм. Түрүүн Мөнх-Оргил гишүүн ЭКО констракшины захирал Нямдаваа гэдэг хүнийг эрээд олохгүй байна гэж ярьж байсан шүү дээ нөгөө сонгогчид нь шахаад байдаг. Хотоос сонгогдсон гишүүд нь эрээд олдохгүй байна гэж байна шүү дээ.

Ингээд ийм том дарга нарын ивээлд орчихсон энэ компаниуд бол бүр хулхи байшин барьж байгаа юм. Түрүүн ус үер болоход цаад жил тэр ЭКО констракшины чинь том байшин тэр машинуудыг бүр шалчийтал нь дарчихсан юм зурагтаар гарч байсан биз дээ. Ийм аюул дунд амьдарч байгаа юм. Шинэ байшин гээд зардаг, нэг жилийн дараа ус гоожоод нөгөөдөх нь засварт ордог. Тэгэхээр бид нар энэ хуулиар ямар хариуцлагын тогтолцоонууд бий болгох вэ. Ийм хулхи компаниудыг дампууруулдаг, тэр нь өөр компани байгуулаад гарсан ч тэр инженер, тэр улсууд нь ил тод ингээд зарлагдаж байдаг ийм ийм механизмууд байхгүй бол дахиад хулхидуулаад л бид нар тэр байшинг авах магадлал өндөр байгаа юм.

Нөгөөтэйгүүр танай Байнгын хороон дээр ажлын хэсэг харин энэ хүн амьдрахыг хориглосон байшингийн тодорхойлолтыг шинэчилсэн байна. Шинэчилж оруулж ирж байгаа юм байна шүү дээ. Энэ тодорхойлолтон дор чинь хичнээн айл өнөөдөр амьдрахын аргагүй байшингаас гарч нөхөн олговор авч өөр байшинд орох тийм тооцоо гарсан байна. Энэ тооцоогоо хэлж өгнө үү? Нөхөн олговор олгож, шинэ байшинтай болгох ёстой тэр айлуудыг. Дээрээс нь одоогоор энэ таталтын торосгүй, аваарын торосгүй нийт лифтнүүдийн чинь бараг 50 гаруй хувь нь аймаар байдалд орчихсон байна шүү дээ. Эд нар хүртэл энэ ангилалд орно шүү дээ. 

Яг нарийндаа бол энэ 40 мянгат хамгийн анхны орон сууцууд маань нөгөө тулгуур багануудыг нь аваад нэг давхартаа нэг үйлчилгээний төвүүд барьчихсан байгаа шүү дээ. Тэгээд энэ 5-6 баллын газар хөдлөлт болоход ямар эрсдэл дагуулахаар тооцоо мэргэжлийн улсууд гаргасан байна. Энэ тооцоог хийв үү, энэ хуулийг гаргахын тулд би нэлээн ажилласан болов уу гэж бодож байна. Хүнээ бодох ёстой шаардлагатай…(минут дуусав)

Д.Дэмбэрэл: -Зоригт дарга хариулъя.

Д.Зоригт: -Орон сууц их олон янз байгаа. Тансаг орон сууц байна, дунд зэргийн орлоготой хүмүүст зориулсан орон сууц байна. Бага орлоготой, залуу гэр бүлд зориулсан орон сууц байна. Манайд нэлээн тансаг зэрэглэлийн үгүй бол өндөр орлоготой хүмүүст зориулсан орон сууцыг барилгын компаниуд түлхүү барьж ингэж ирлээ. Тэгэхээр одоо УИХ, Засгийн газраас анхаарах нь хямд, харьцангуй хямд үнэтэй залуучуудад, цөөн ам бүлтэй өрхөд, бага орлоготой иргэдэд зориулсан орон сууцны чиглэлийн төрөөс илүү дэмжиж ингэж явуулах шаардлага байгаа. Энэ зорилгоор ч гэсэн энэ нийтийн ийм хямд үнэтэй орон сууцыг барих газрыг тусгайлан гаргаж, тэр гадна инженерийн шугам сүлжээ, зам талбайгий нь улсын болон орон нутгийн төсвийн хөрөнгөөр ингэж гүйцэтгэж, ингэж чадвал бид нар орон сууцны үнийг хямдруулна.

Үүнээс гадна энэ шугам сүлжээ газраас гадна энэ урт хугацаатай зээлийн тогтолцоо Моргейжийн тогтолцоо, ипотекийн зээлийн тогтолцоог бид нар бий болгосон байгаа. Тэгээд энэ тогтолцоогоо улам сайжруулах чиглэлээр хийж чадвал сард төлөх төлбөрийн хэмжээ их ачаалал буурах, илүү олон бага орлоготой айлууд орон сууцанд орох ийм боломжийг бүрдүүлэх боломжтой. Ингэж л бид харж байгаа. Тэгээд ч энэ хэлэлцэж байгаа хуулиар ийм хөшүүргүүдийг суулгаж өгөхийг оролдсон. Тэр газрын үнийг орон сууцны өртөгт оруулах, тэр инженерийн шугам сүлжээний үнэ өртгийг орон нутагт, орон нутаг, аймаг нийслэлийн төсвөөс бас хөрөнгө оруулагчид шилжүүлдэг байх ийм заалтуудыг оруулж байгаа.

Таны асуусан тэр хүн амьдрахыг хориглосон орон сууц өнөөг одоогийн байдлаар Улаанбаатар хотод мэргэжлийн хяналтын байгууллагын дүгнэлт гарсан 17 орон сууц байна. 556 айл. Энэ хууль гарснаар энэ айлуудын 500 гаруй айлын асуудлыг нэн яаралтай шийдвэр гаргаж, дахин төлөвлөлтөнд оруулж, хөрөнгө оруулагчийг нь олж, энэ хуулийнх дагуу зохион байгуулах ажил хийгдэх ёстой. Лифтний хувьд Улаанбаатар хотод хэдэн мянган лифт байгаа. Үнэхээр олон жил хуучирсан, муудсан лифт. Сая төсвийн хууль хэлэлцэж байхад энэ асуудал яригдаж, Улаанбаатар хотын томоохон хотуудын лифтний шинэчлэх, өргөтгөхөд бас багагүй хэмжээний мөнгө төсөвлөсөн байгаа. Ийм мэдээлэл хэлье.

Энэ хариуцлагатай холбоотой, чанартай холбоотой заалтуудын талаар та асуусан. Ер нь энэ хуульд орж байгаа нэг зарчмын бас нэг өөр шинэчлэл бол орон сууцны тухай хуулийн дагуу хүлээлгэх хариуцлагын хэмжээг нэлээн чангатгаж байгаа, торгуулийн хэмжээг бас нэлээн нэмж, одоогийн үнэ ханш, одоогийн энэ өртөгт нийцүүлж, нэлээн өөрчилж байгаа энэ хуулийн төслийн 4 дүгээр зүйлээр энийг зохицуулалтыг хийж байгаа гэж хэлэх байна.   

Д.Дэмбэрэл: -Ганбямба тодруулчихъя.

Н.Ганбямба: -Торгууль ч биш л дээ. Торгуулиасаа илүү энэ компаниудыг дампууруулах хүртэл авах арга хэмжээнүүд шаардлагатай байгаа юм. Хуулийн зохицуулалтууд дутаад байгаа юм. Тэгэхээр ЭКО констракшн гээд одоо би түрүүн тодорхой хэллээ шүү дээ. Ингээд л одоо ерөөсөө жил жилд л гарч ирээд байдаг. Том дарга нарын нөлөөнд орчихсон, бүр газаргүй байшингаа барьж байхдаа араас нь газрын зөвшөөрөл гарч байдаг, бүр дуртай газраа байшин барьдаг одоо иймэрхүү юмнууд чинь энэ орон сууцны хуулиар зохицуулагдахгүй юм бол дахиад л энэ заваан юм чинь үргэлжилнэ шүү дээ. 

Олон компаниуд бий шүү дээ. Тэр Цаст констракшн л гэнэ. Би бүр сонины ярилцлагад нэр усаар нь өгсөн. Тэгээд сонингууд нь тавьдаггүй юм билээ. Нөгөө лоббигоо явуулдаг. Энэ хэвлэл, мэдээллийн хэрэгслүүд чинь энэ олигархиудын мэдэлд байдаг шүү дээ ихэнх нь. Аймшигтай компаниуд бий. Гэтэл одоо наад 4 дүгээр заалт гэнээ энэ зөвхөн наад нэг торгуулийн чинь юмаар явахгүй ээ. Тэр торгуулийн чинь мөнгө бол ерөөсөө нэг айхтар арга хэмжээ болох механизм болохгүй шүү дээ. Тийм учраас дампууруулдаг…(минут дуусав)

Д.Дэмбэрэл: -Зоригт дарга хариулъя.

Д.Зоригт: -Бид бол орон сууцны тухай хуульд нэмэлт, өөрчлөлт оруулах тухай төслийг хэлэлцэж байгаа. Нэмэлт өөрчлөлт. Энэ Засгийн газрын боловсруулсан үзэл баримтлалын хүрээнд хэлэлцэж байгаа. Энэ бол шинэчилсэн найруулга биш юм. Таны ярьж байгаа асуудал бол ер нь Барилгын тухай хууль, Хот байгуулалтын тухай хууль дээр зохицуулагдаж байгаа. Бид нар энэ хуулийг энэ хэлэлцээгүй ээ. Өргөн барьсан нэмэлт, өөрчлөлтийн хүрээнд л бид ярилцаж саналаа боловсруулж байгаа. 

Д.Дэмбэрэл: -Баярлалаа. Саяын гарсан гишүүд орж ирнэ шүү. Дараа нь нэлээн хэдэн асуудлаар санал хураалтууд байгаа. Сайхансамбуу гишүүн асуултаа тавья.

Ш.Сайхансамбуу: -Баярлалаа. Тэгэхээр энэ бол бас л нэг орон сууцтай холбоотой бас л нэг бөөн хэл ам, хэрүүл шуугианы тухай бас нэг хууль орж ирсэн байна л даа. Би бол нэг ийм л юм яриад байна. Шинэ орон сууцны талаар бол надад асуух юм алга. Би энэ Байнгын хороо болоод ажлын хэсгээс 2 зүйл асуугаадахъя гэж бодож байна.

Энэ хуулийн нэмэлт, өөрчлөлт хийхэд орон сууцны байгууллагаас саналыг нь ер нь авсан юм уу? Би энэ төслийг харж байхад нэг тэд нарын яриад байдаг, тэр сууц өмчлөгчдийн холбооныхны яриад байдаг, иргэдийн яриад байдаг хэл амтай, хэрүүл шуугиантай юм энд нэг сайн тусаагүй юм шиг харагдаад байх юм. Ялангуяа орон сууцны байгууллагаас маш сайн санал авч, энэ хуулийг нэг мөсөн хийх шаардлагатай гэж би үзэж байгаа юм. Орон сууцыг хувьчлахад бол зүгээр орон сууцыг нь иргэдэд сууж байгаа улсуудад нь зүгээр хувьчлаад л орхичихсон шүү  дээ. Тэр орон сууцны одоо энэ дээр чухал үг нь байж байна л даа. Дундын өмчлөлийн эд хөрөнгийн асуудал ерөөсөө яригдаагүй хувьчлагдаад явчихсан байхгүй юу. 

Одоо энэ хуучин орон сууцны дээврийн асуудал ерөөсөө хэний ч мэдэлд байдаггүй, хэнийх юм бүү мэд. Дээврийн асуудал одоо энэ хуучин хувьчлагдсан орон сууцанд хамгийн том асар их яригддаг, гадна талын энэ одоо байшингийн пасатны асуудал. Тэгээд орон сууцны анхны худгаас орон сууцан дотор ороод тэгээд тэр айлд тэр цоргоноос ус гартал явдаг тэр шугам сүлжээ хэний мэдлийн чөтгөр бүү мэд. Энийг нь ерөөсөө яриагүй хувьчлаад хаячихсан байхгүй ую. Тэгэхээр одоо энийг бол энд  энэ орон сууцны байгууллага, сууц өмчлөгчдийн холбооноос айхтар сайн санал авч байж хийхгүй бол энэ дутуу хууль болох шинжтэй харагдаж байна. 

Одоо энэ дараагийн хэлэлцүүлэг дээр энэ орон сууцны тэр сууц өмчлөгчдийн холбоо ялангуяа иргэд тэр оршин суугчид асар их хэл ам гаргадаг. Тэр дотор байж байгаа босоо шугам хэнийх юм бүү мэд. Хэвтээ шугам хэнийх вэ бүү мэд. Энийг ерөөсөө тэр хувьчлалын үед яриагүй шийдсэн. Тэгээд тэр эд нарыг сайн ярих хэрэгтэй. Тэгээд сая лифтний асуудлаар цухас гараад явчихлаа. Энэ лифтний асуудал маш хүнд байж байгаа. Энэний өмчлөлийн асуудал ерөөсөө шийдэгдээгүй ээ. Тэгэхээр энийг бол ажлын хэсэг энэ орон сууцны байгууллага, сууц өмчлөгчдийн холбооны талаар иргэдээс маш сайн санал, тэр хариуцаж байгаа байгууллагуудаас сайн санал авахгүй бол болохгүйгээр болчихсон байгаа. Их хэл амтай. 

Д.Дэмбэрэл: -Зоригт дарга хариулъя.

Д.Зоригт: -Бидэнд танилцуулснаар энэ хуулийн төслийг боловсруулах ёстой орон сууц өмчлөгчдийн холбоо, холбогдох хүмүүсийн саналыг авсан. Мөн манай ажлын хэсэгт ч гэсэн одоо Жаргалсайхан дарга тэргүүтэй холбогдох хүмүүс нь энэ хуулийг хийлцэхэд оролцож, ажлын хэсэгт оролцож байгаа. Таны ярьсан тэр дундын өмчлөлийн эд хөрөнгө огт зохицуулагдаагүй биш юмаа. Энэ бол хуулиар зохицуулагдаж байгаа. Нийтийн зориулалттай орон сууцны байшингийн дундын өмчлөлийн эд хөрөнгийн тухай хууль үйлчилдэг.

Мөн сууц өмчлөгчдийн холбооны эрх зүйн байдлын тухай хууль өөрчлөгдөж байгаа. Манай Байнгын хорооноос гарч байгаа санал, дүгнэлтэнд энэ 2 хуулийг өнөөгийн шаардлагад нийцүүлж, холбогдох байгууллага, иргэд, олон нийтийн санал хүсэлтийг авч, шинээр боловсруулж УИХ-д өргөн барих нь зүйтэй гэж ингэж үзсэн байгаа. Тэгээд бид нар санал, дүгнэлтэндээ энийг оруулсан. Зайлшгүй энэ дотор ярих, шинэчлэх ийм зүйлүүд бий гэвэл бий. Энийг манай Засгийн газар, холбогдох яам хийж, Их Хуралд оруулж ирэх байхаа.

Д.Дэмбэрэл: -Баярлалаа. Гишүүд Байнгын хорооны санал, дүгнэлтээс асуултаа асуулаа. Байнгын хорооны оруулж байгаа саналуудаар санал хураалт явуулъя. Гишүүд яагаад гараад явчихав, санал хураана гээд байхад. Гишүүдийг оруулъя. Хэдэн гишүүн байна. Болсон уу ирц, Лүндээ дарга, Батхүү эд нар яав. 28, еще 2 гишүүн оруулчихъя. Та байна, Энхболд дарга алга байна. Суудалдаа сууя. Батбаяр гишүүн. За болж байна уу?  Лүндээ гишүүн байж байсан яасан. Тусгай ажил аа, Хэд байна. 30-аа.

Эдийн засгийн байнгын хороогоор дэмжигдсэн саналууд байна.
1.Төслийн 1 дүгээр зүйлийн 1/ дэх хэсгийн буюу Орон сууцны тухай хуулийн 3.1.11 дэх заалтыг дараахь байдлаар өөрчлөн найруулах:
“3.1.11.“хүн амьдрахыг хориглосон орон сууцны барилга” гэж барилгын техникийн хяналтын байцаагчийн дүгнэлтийг үндэслэн мэргэжлийн хяналтын байгууллагын гаргасан шийдвэрээр ашиглахыг хориглосон орон сууцны барилгыг;” гэж өөрчлөхийг Батсуурь гишүүн, Алтай, Батхүү, Гантөмөр, Ганхуяг, Дашдорж, Цэнгэл гишүүд санал гаргасан байна. Энэ саналыг дэмжье гэсэн санал хураалт явуулъя. Байнгын хорооны саналаар.


40 гишүүн санал хураалтанд оролцож, 32 гишүүн зөвшөөрч, 80.0 хувийн саналаар санал дэмжигдлээ.


2 дахь санал. Төслийн 1 дүгээр зүйлд дараахь агуулгатай хэсэг нэмэх:


“11 дүгээр зүйлийн 11.3 дахь хэсэг:


11.3.Нийтийн зориулалттай орон сууцны өмчлөгч иргэний, эсхүл дундын өмчид хамаарах хэсгээс бусад өмчийн засвар үйлчилгээний зардлыг орон сууц хөгжүүлэх сан болон үл хөдлөх үндсэн хөрөнгийн элэгдлийн хуримтлалаас, эсхүл төсвийн хөрөнгөөр санхүүжүүлэх үүргийг төрийн захиргааны төв байгууллага хариуцна.”  гэж дээрх гишүүд санал гаргасныг Байнгын хороо дэмжсэн байна. Ц.Батбаяр.


Ц.Батбаяр: -Тэгэхээр энэ төрийн захиргааны төв байгууллага хариуцна гэхээр чинь одоо энэ орон сууцны байгууллагууд үндсэндээ сан байдаггүй шүү дээ. Үл хөдлөх хөрөнгө, орон сууц хөгжүүлэх сан гээд эд нар чинь үндсэндээ байхгүй, бүгдийг төрөөс нэхэхээр ингэж оруулж ирж байна шүү дээ. Төр чинь өөрөө энийг дийлэх юм уу. Ингээд аль ч орон сууцны байгууллагууд ийм сан бараг байхгүй. Байлаа гээд тэрэн дотор ганц нэг нь байлаа тэгэхдээ тэрэнд тэгж засвар үйлчилгээ хийж хүрэхээр тийм юу байхгүй шүү дээ. Тэгэхээр ингэж төрийн захиргааны төв байгууллага гэж оруулж болох уу, үгүй юу гэдэг дээр бас.


Тэгээд бидэнд чинь өөрөө төсөвт тийм юм тусгаж өгдөггүй учраас энэ дээр анхаараач. Энэ ямар заалтууд оруулаад ирсэн бэ?


Д.Дэмбэрэл: -Ж.Батсуурь санал гаргасан гишүүдээс.


Ж.Батсуурь: -Тэгэхээр энэ орон сууцны барилгын өөрөөр хэлбэл тухайн орон сууц эзэмшигч өрхийн хариуцаж байгаагаас гадна дундын өмчлөлийн өмчид байгаа хэсгээс бусад өөрөөр хэлбэл орон нутгийн болон төрийн өмчид байгаа тэр шугам сүлжээг хэлээд байгаа юм л даа. Тийм учраас одоо болтол практикт үүнийг төр хариуцаад, төсөвтөө суулгаад, засвар үйлчилгээгий нь хийгээд явж байгаа шүү дээ. Тийм учраас энэ дээр ямар нэгэн цаашдаа зөрчил гарахгүй ээ, энийг төсөвт суулгаад хариуцаад явах ёстой. Тухайн орон сууцны барилгад хамаарахгүй өөрөөр хэлбэл төр, орон нутгийн өмчийн мэдэлд байгаа тэр хэсгийг нь хэлээд байгаа.


Дундын өмчлөлийнх нь хэсгийг бол хариуцах эзэн нь тусдаа, тухайн орон сууцыг эзэмшигч айл өрх нь хариуцах эсэхээ өөрсдөө хариуцна. Түүнээс гадна байгаа хэсгийг нь хэлээд байгаа шүү дээ. Энэ бол эрчим хүчний тухай хууль болон дулааны эрчим хүчний хүчний тухай хууль эд нарт тодорхой заачихсан шүү дээ. Аль шугам сүлжээ нь хэний мэдэлд байх вэ, аль хэсэг нь  дундын өмчлөлийнх юм, аль хэсэг нь тухайн айл өрхийнх юм, аль нь төрийн болон орон нутгийн өмчийнх юм бэ гэдгийг нь зааглаад өгчихсөн байгаа.


Тийм учраас энэ дээр ямар нэгэн тийм хүндрэл бэрхшээл гарахгүй. Одоо болтол энэ төв шугам эд нарыг чинь төсвийн хөрөнгөөр, тухайн салбарын яамууд нь саналаа гаргаж, төсөвт тусгаад, тэгээд хэрэгжүүлээд, зардлаа тэндээс хариуцаад явж байгаа шүү дээ тэр хариуцаад явж байгаа. Тийм учраас энэ хэсгийг л хэлээд байгаа юм.


Д.Дэмбэрэл: -Нямдорж.


Ц.Нямдорж: -Энэ чинь одоо дараа нь хоёрдугаар хэлэлцүүлгээр орж ирнэ тиймээ. Энэ ажлын хэсгийн нөхдүүд энэ томъёоллынхоо үг, үсгийг их зөв бичихгүй бол наадах чинь буруу томъёололтой яваад байна шүү дээ. Энэ байнга ажиглагдаж байгаа юм бол зөв юм яриад, буруу бичээд, тэгээд нэг нэлийсэн хавтгай, хэн ч, юу ч гэж ойлгож болохоор мушгиж болохоор ийм томъёоллууд байнга явдаг боллоо шүү дээ. Одоо яг энэ томъёоллоор батлагдах юм бол наадах чинь коридорыг нь ханын будгийг төр хариуцах зардлыг хариуцна гээд л явж байна шүү дээ хуулийн үг үсгээрээ бол. 

Энийг чинь төр хариуцахаа байгаад өмчлөгчид нь өөрсдөө хариуцахаар болгоод  дундын өмчлөлийн орон сууцны хууль гараад, нөгөө СӨХ гэдэг юм байгуулагдаад, СӨХ чинь айл болгоноос баахан мөнгө татаж байгаа шүү дээ. Тэр татаж байгаа мөнгөөрөө энийг засах ёстой шүү дээ ядахнаа л коридороо янзлах ёстой шүү дээ. Энэ бичсэн томъёоллоор чинь бол төр хариуцнаа л гэсэн байна. Төрийн захиргааны төв байгууллага хариуцна гэдэг чинь мөнгө юунд суулгаад, харин бусад гэх дундын өмчлөлөөс бусад гэдэг наадах чинь ингэж байна шүү дээ.

Сууц өмчлөгч иргэний эсвэл дундын өмчид хамаарах хэсгээс бусад өмчийн засвар үйлчилгээ гэж байгаа байхгүй юу. Наадах чинь ингээд буруу явчихаж байгаа байхгүй юу. Энэ сууц өмчлөгчийг нь, өмчид хамаарах гэхээр чинь 3 өрөө байраар бодох юм бол байрны хаалгаар орсноос доторхи хэсгийг нь хэлдэг юм. Тэрнээс гаднахыг нь юу гэдэг юм. Дундын өмч бишээ. Дундын өмчид хамаарахаас бусад хэсэг гэхээр одоо юу гэх вэ тэгээд. Өөр юу байдаг юм. Сүлжээний өмч сүлжээний хуулиараа явна. Сүлжэээний хуулиар явна. Ямар цэгээс ямар цэг хүртэл билээ тэр чинь бол хуулиар нэмэлт, өөрчлөлт орж байж хийгдсэн юм. 

Тэгээд энэ сантехникийн турбаны гадна сүлжээний юм болохгүй байна гэж байгаад 2006, 2007 оны үед байна уу даа хуулинд нь өөрчлөлт ороод, тэр нь тэрүүгээрээ явж байгаа шүү д ээ. Тэгэхээр би юу хэлэх гээд байна вэ гэхээр энэ хоёрдугаар хэлэлцүүлэгт орж ирэхдээ энэ юмныхаа тэр түрүүчийн гарсан хуулиудтай харьцуулж байгаад томъёоллыг нь их зөв болгоод оруулаад ирээч ээ. 

Одоо яг жишээ нь энэ чинь юу гэсэн үг юм бэ гэдгээ л оруулаад ирмээр байна л даа. 

Д.Дэмбэрэл: -Батбаяр гишүүн, Нямдорж гишүүд энийг нэг их дэмжиж ярихгүй байна. Яахав дэмжиж 3, эсэргүүцэж 3 хүн л үг хэлэх ёстой. Түрүүн Батсуурь гишүүн дэмжээд хэлчихсэн. Ганхуяг гишүүн дэмжиж хэлэх гэж байна гэж ойлголоо.

Д.Ганхуяг: -Найруулгын чанартай асуудал бол байж болох юмаа. Тэгээд иргэд өөрснийхөө орон сууцтай холбоотой тэр мөнгөө татуулаад л тэгээд засаад явж байгаа шүү дээ. Үүсвэрийг нь 3 өөр байдлаар зааж өгсөн байгааг бас анзаармаар байна. Энэ үл хөдлөх үндсэн хөрөнгийн элэгдлийн хуримтлалаас гэж зааж өгч байгаа шүү дээ. Байрны төлбөр гээд зөндөө төлж байгаа. Орон сууцны контор гээд байгаа. Хэдэн байр хариуцаж байгаа гэдгээсээ шалтгаалаад л орон сууцны конторын нөгөө удирдлага нь эдийн засгийн асар их боломжтой л байгаа шүү дээ. Тэр хуримтлалаасаа. Тэгээд энэ хуулиар бол бас нөгөө талаас нь орон сууцыг хөгжүүлэх сан гэж байгуулж байгаа юм.  Тэр элэгдэл хуримтлалаасаа л байгуулах ийм асуудал.

Тийм учраас аль ч үед 3 төрлийн үүсвэр. Нэгдүгээрт дулааны шугам сүлжээ, цахилгааны шугам сүлжээний компани ч гэдэг юм уу, нөгөө талаас энэ үл  хөдлөх хөрөнгө, үндсэн хөрөнгийн хуримтлал гэж байгаа. Тэр Нямдорж сайдын хэлээд байгаа зүгээр бид нарын яг санаа бол дундын өмчлөлийн хөрөнгө, иргэний өөрийнх нь өмчилж байгаа орон сууц, энэний засвар үйлчилгээний зардлыг төр хариуцахгүй ээ л гэсэн ийм утгаар хийж өгсөн юм. Тэрнээс бусад орон сууц руу орж байгаа, орон сууцны гаднах дулааны шугам сүлжээ энэ бүхнийг төр хариуцаад л явж байгаа шүү дээ. 

Энэ 3 үүсвэрийнхээ аль нэгээр л хариуцъя гэсэн ийм л асуудал. Ер нь бол Засгийн газар дэр бас иймэрхүү санал орж ирсэн. Жаахан тэр санхүүгийн үүсвэрийн 3 үүсвэртэй болгож нэмж өгсөн болохоос биш Засгийн газар дээр орж, Засгийн газраас орж ирсэн саналаараа байгаа шүү. Тийм.

Д.Дэмбэрэл: -Саяын найруулгын юм байнаа. Нямдорж найруулах гэж байна уу?

Ц.Нямдорж: -Ганхуяг гишүүн ажлын хэсгийн нөхдүүд би ийм л юм хэлээд байгаа юм л даа. Одоо энэ болдогсон бол тэр СӨХ-ийн зардал гэж нэг баахан юм хурааж авдаг шүү дээ. Тэрнээс ийм ийм зардлыг хариуцна, энэ сангаас ийм юмных нь зардлыг хариуцна. Энэ элэгдэл хорогдлын шимтгэлээс ийм юмыг нь хариуцна гээд ингээд ойлгомжтой болгоод өгчих юм бол гэдэг санаагаар л би ярьж байгаа юм. 

Тэгэхгүй ингээд нэг битүү ... юмнууд гараад байхаар сүүлд нь ижилхэн юмыг хуримтлалаас ч гаргадаг, сангаас ч гаргадаг, СӨХ-ийн зардлаас ч гаргадаг ийм холион бантан болчихоод байгаа байхгүй юу. Одоо, яг одоо амьдрал дээр мэдрэгдэж байгаа юм бол зүгээр та бүгд дээр яаж мэдрэгддэгийг би мэдэхгүй байна. Энэ СӨХ-ийн үйл ажиллагаатай холбогдолтой гомдол ерөөсөө тасрахгүй байна шүү дээ. Өмч хөрөнгийг нь идчихлээ л гэнэ. Алга болгочихлоо л гэнэ. Ах дүү нараа ажиллуулдаг л гэнэ. СӨХ-ийн журмаар хурааж авсан зардлыг зориулалт бусаар зардаг л гэнэ. Тэгээд хууль дээр очоод бариад авах гэхээр яг ямар ямар зардлыг нь СӨХ-ийн зардлаас гаргахыг хатуу журамласан тийм хуулийн орчин байхгүй л байгаа юм л даа.

Наад дундын өмчлөлийн чинь хууль Жигжид сайдын үед батлагдсан хууль юм байгаа юм. Ер болж өгөхгүй болохоор нь аминдаа би нэг оролдож байгаад ямар ч байсан тэр үеийн түвшинд нэг иймэрхүү үг үсэгтэй юм байвал яадаг юм болоо гээд нухаж байсан хууль л даа. Одоо бол тэрнээс хойш нэлээн хугацаа явчихсан учраас илүү тодорхой болгоод, одоо жишээ нь тэр санд хуримтлагдсан хөрөнгөөс дулааны шугам сүлжээгий нь засна гэж байгаа бол дулааны шугам сүлжээний засварыг орон сууцыг хөгжүүлэх сангийн хөрөнгөөр заснаа гэдгийг нь заагаад өгчихөөч ээ л гэсэн санааг би хэлээд байна л даа.

Ийм утгаар л Байнгын хороон дээр томъёоллоо нэг та бүхэн авч үзээч ээ л гэж байгаа юм. Зарчмыг нь би ойлгоод байгаа юм. Тийм.

Д.Дэмбэрэл: -За тэгье. Энэ зарчмын юмыг нь найруулгын маягийн зөв болгох санал байж байна гэж ойлгож байна. Батсуурь гишүүн заавал. За гишүүд энэ дээр саналаа хэллээ. Санал хураая.

Зарчмын хувьд нь дэмжье, найруулгын хувьд нь эцсийн хэлэлцүүлэгт сайтар бэлтгэж, зөв болгож оруулъя. Дэмжье. Агуулгын хувьд юм бол алга. Найруулгын, зарчмын хувьд нь дэмжье гэлээ шүү дээ. 

39 гишүүн санал хураалтанд оролцож, 28 гишүүн зөвшөөрч, 71.8 хувийн саналаар санал дэмжигдлээ.

Эцсийн хэлэлцүүлэгт энийгээ сайтар бодож, найруулж оруулъя.

3. Төслийн 1 дүгээр зүйлийн 5/ дахь хэсгийн буюу Орон сууцны тухай хуулийн 14.7 дахь хэсгийг дараахь байдлаар өөрчлөн найруулах:

“14.7.Орон сууц болон дундын өмчлөлийн эд хөрөнгөд учирсан хохирол, гэмтэл /цэвэр, бохир ус, халаалт, хэрэглээний халуун усны шугам, тоног төхөөрөмж хагарч гэмтэх зэрэг/-ийг арилгах талаар гэрээгээр хүлээсэн үүргээ хэрэгжүүлээгүйгээс учирсан хохирлыг тухайн гэрээт мэргэжлийн байгууллага хариуцна.” гэж Батсуурь гишүүн, Алтай, Батхүү, Гантөмөр, Ганхуяг, Дашдорж, Цэнгэл гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

39 гишүүн санал хураалтанд оролцож, 33 гишүүн зөвшөөрч, 84.6 хувийн саналаар санал дэмжигдлээ.

Үнэхээр бас болмооргүй юм байгаа бол ярьж болно шүү дээ. Саналын томъёолол дээрээ ярих боломж байгаа.

4.Төслийн 1 дүгээр зүйлийн 6/ дахь хэсгийн буюу Орон сууцны тухай хуульд дараахь агуулгатай хэсэг нэмэх:

“141.5.Оршин суугчдаас авч буй ус, дулаан, цахилгааны төлбөрийн өртөг болон шимтгэлтэй холбогдсон санхүүгийн тайлангийн ил тод байдлыг хангах зорилгоор тухайн орон сууцны контор нь тайлангийн хугацаанд оршин суугчдад тайлагнах үүрэгтэй.” гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

40 гишүүн санал хураалтанд оролцож, 35 гишүүн зөвшөөрч, 87.5 хувийн саналаар санал дэмжигдлээ.

5. Төслийн 1 дүгээр зүйлийн 6/ дахь хэсгийн буюу Орон сууцны тухай хуулийн 141.1 дэх хэсгээс “барилгын дотор төлөвлөгдсөн авто машины зогсоол” гэснийг хасах саналыг дээрх гишүүд гаргасан байна. Дэмжье гэсэн санал хураалт явуулъя.

39 гишүүн санал хураалтанд оролцож, 29 гишүүн зөвшөөрч, 74.4 хувийн саналаар санал дэмжигдлээ.

6 дахь санал. Төслийн 1 дүгээр зүйлийн 8/ дахь хэсгийг дараахь байдлаар өөрчлөн найруулах:

“8/ 151 дүгээр зүйл

151 дүгээр зүйл. Хүн амьдрахыг хориглосон нийтийн

зориулалттай орон сууц

151.1.Хүн амьдрахыг хориглосон орон сууцны барилгыг  ашиглахыг хориглоно.

151.2.Сууц өмчлөгчид нь Барилгын техникийн хяналт хэрэгжүүлэгч байгууллагаас тухайн орон сууцыг цаашид ашиглахыг хориглосон талаархи шийдвэрийг хүлээн авмагц уг орон сууцны оронд шинээр орон сууцны барилга барих, хөрөнгө оруулагч, гүйцэтгэгчийг сонгож, дахин төлөвлөлтөд оруулах хүсэлтээ сууц өмчлөгчдийн 3/4-аас доошгүй хувийн саналаар шийдвэрлэж, гарсан шийдвэрийг харъяа аймаг, нийслэлийн Засаг даргад хүргүүлнэ. 

151.3.Хүн амьдрахыг хориглосон орон сууцны оронд шинээр орон сууцны барилга барих хөрөнгө оруулагч нь аймаг, нийслэлийн Засаг дарга, сууц өмчлөгчидтэй харилцан тохиролцож гэрээ байгуулах бөгөөд уг гэрээнд сууц өмчлөгчдийг нүүлгэн шилжүүлэх, түр орон сууцаар хангах, шинэ орон сууцны ашиглалтад орох хугацаа, талбайн хэмжээ, үнэ, төлбөр, хариуцлагын асуудлыг тусгана.

151.4.Нийтийн орон сууцны барилга барих газар төрийн мэдэлд байх бөгөөд худалдахыг хориглоно.

151.5.Хүн амьдрахыг хориглосон орон сууцны сууц өмчлөгч нь хуучин сууцаа зах зээлийн үнээр хөрөнгө оруулагчтай тохиролцон худалдах, эсхүл нөхөн олговор авч болно.
151.6.Хүн амьдрахыг хориглосон орон сууцыг буулгах, дахин төлөвлөх, шинээр орон сууц барих талаар аймаг, нийслэлийн Засаг даргын шийдвэр гарснаар тухайн орон сууц нь мэдээллийн нэгдсэн сангаас хасагдаж ашиглах эрх зогсоно.

151.7.Хүн амьдрахыг хориглосон орон сууцны сууц өмчлөгчид нь хөрөнгө оруулагчтай байгуулсан гэрээний үндсэн дээр шинээр баригдах орон сууцнаас эхний ээлжинд өмчлөх эрх эдлэх бөгөөд шинээр өмчлөх сууцны талбайн хэмжээ хуучин сууцны талбайн хэмжээнээс багагүй байна.“ гэж дээрх гишүүд санал гаргасныг Байнгын хороо дэмжсэн байна. Байнгын хорооны саналаар.

Тэрбишдагва гишүүн.

Д.Тэрбишдагва: -Би хүн амьдрахыг хориглосон орон сууцанд шинээр барьж байгаа орон сууцанд оруулна, түр орон сууцаар хангана гэж байгаа юм л даа. Би түрүүн асуусан л даа. Яг одоо сууж байхад нь, тухайлах юм бол нөгөө нэг 48 гээд хуучны брак гэж хэлдэг тэр байшингууд гэнэтхэн сууж байхад нь нурчихдаг, тэгээд түр орон сууцаар хангах юм байна л даа. Тэгэхээр түр орон сууцаар хангахыг бол Засаг дарга нарт даалгачихдаг. Тэгтэл Засаг дарга нар нь мөнгө байхгүй. Тэгэхээр энэ түр орон сууцаар хангах асуудал чинь аль нэгэн сан эд нарт нь байна уу, байхгүй юу, энэ бол үг болчихдог, бодит амьдрал дээр хэрэгжихгүй ийм зүйл байгаад байгаа. Энэ дээр яг одоо түр орон сууцаар хангах, орон сууцны байрыг бий болгох гээд байна уу, аль эсвэл түр орон сууцны хөрөнгө мөнгийг Засаг даргад нь төлөвлөж өгөх гээд байна уу, аль эсвэл түр орон сууцыг хангах нэг санд нь тусгай заалтууд орсон байна уу. 

Тэгэхгүй бол яахав зүгээр энэ заалтууд байгаад байгаа мөртлөөсөө гэнэтийн гэнэтийн юмнууд их гараад байгаа юм. Хуучинсаг байшингууд нураад л, амьдрах нөхцөл байхгүй болчихоод байгаа юм. Энийг одоо ямар хөрөнгөнөөс түр орон сууцыг хангаж өгөх юм бэ. Энэ талаар яг юу гэж орсон бэ? Энийг тайлбарлаж өгөөч. 

Д.Дэмбэрэл: -Дархан-Уул аймгийн Засаг даргын Тамгын газрын төрийн захиргаа, удирдлагын хэлтсийн ажилтан, албан хаагчид УИХ-ын гишүүн Сүхбаатар, Хаянхярваа нарын урилгаар, Баянзүрх дүүргийн 11 дүгээр хорооны иргэд Ц.Батбаяр гишүүний урилгаар УИХ-ын чуулганы үйл ажиллагаатай танилцаж байна. Ажилтнууд болон иргэдэд ажлын амжилт, сайн сайхныг хүсэн ерөөе. (алга ташив) 

Хэн хариулах вэ? Ж.Батсуурь гишүүн хариулъя.

Ж.Батсуурь: -Тэгэхээр энэ 151.3 гэсэн энэ заалтанд өөрөөр хэлбэл хүн амьдрахыг хориглосон орон сууцаа шинээр төлөвлөлтөнд оруулаад бариулахын тулд гэрээлэгч 3 тал оролцоно гэсэн ойлголт байж байгаа л даа. Тэгэхээр гэрээнд түр орон сууцаар хангах асуудлыг тусганаа гэж заасан. Тэгэхээр 3 тал хоорондоо ярилцаж тохиролцоод, 100 хувь Засаг даргад нь үүрүүлэх гээд байгаа юм биш мөн хөрөнгө оруулагчид биш, зүгээр тэр орон сууцанд амьдарч байсан айл өрхүүд ч гэсэн зарим хэсэг нь өөрсдөө өөрсдийгөө шийдэх боломжтой байж таарна шүү дээ. Тэгээд энэ 3 харилцан тохиролцож, гэрээнд бол энийг заавал тусганаа л гэсэн заалт орсон.

Тэрнээс хэн нэгэнд нь хөрөнгийг нь 100 хувь үүрүүлээд, хариуцлагыг нь 100 хувь үүрүүлнэ гэсэн асуудал байхгүй. Яах вэ тэгж туйлширч бас тэр талаар. Тиймээ тийм. Үгүй ээ яахав юу яана шүү дээ. Орон нутгийн захиргаа шийдэх ёстой асуудал шүү дээ энэ чинь. Мөн хөрөнгө оруулагч ч шийдэх л ёстой асуудал шүү дээ. Ингэж байгаад  шийдэхгүй л бол хэн нэгний юунд орхиж болохгүй л д ээ.

Д.Дэмбэрэл: -Ганбямба. Дэмжиж, дэмжихгүй гэсэн байдлаар ярьдаг л даа. Тэгэхдээ яах вэ асуугаад.

Н.Ганбямба: -Одоо энэ хамгийн чухал хэсэг нь л дээ. Хүн амьдрахыг хориглосон нийтийн зориулалттай орон сууцны зүйл дээр бид нар ярьж байгаа юм. Тэгэхээр одоо энд хүн амьдрахыг хориглосон орон сууц одоогоор бол ажлын хэсгийн оруулж ирсэн тооцоо 17 байшингийн 557 айлын асуудлыг яриад байгаа юм. Яг нарийндаа бол саяын шинээр бас тодорхойлолт оруулаад ирлээ шүү дээ. Хүн амьдарч болохгүй орон сууц гэдэг дээр тэр техникийн байцаагч, тэр мэргэжлийн хяналтын байгууллагуудын ашиглахыг хориглосон болгоныг энэ тодорхойлолтонд оруулаад, хүн амьдарч болохгүй байшин гээд тодорхойлоод бид нар хуульчлах гэж байгаа шүү дээ. 

Тэгэхээр энэ байтугай олон байшин гарч ирнэ. Тэгэхээр одоо бол энэ дотор хуулийн заалт нь бол нөхөн олговор олж болно гээд заалт бас орчихлоо. Тэгэхээр энэ тооцоо бол хэд орчим төгрөгний тооцоо байна вэ? Ийм боломж байна уу гэдгийг л одоо энэ хуулиараа хийж өгөхгүй бол яг нарийндаа хэрэгжихгүй хууль гарна шүү дээ. Өөрөөр хэлэх юм бол хүн амьдрах боломжгүй орон сууцуудыг, сууцанд байгаа айлуудыг нүүлгэн шилжүүлэхэд зайлшгүй орон сууцны асуудлыг төрөөс шийдэж өгөх ажил гарна. Тийм ч заалтыг бид нар одоо баталж байгаа юм.

Тэгэхээр энэ тооцоо чинь хаана байна вэ? Бас дахиад хэрэгжихгүй нэг хууль, нөхөн олговортой холбоотой юм бол хэрэгжихгүй яваад байгаа шүү дээ. Тэгэхээр бас хэрэгжихгүй нэг ийм хууль гаргачих юм болов уу, зөндөө олон айлууд горьдлого гарна шүү дээ. Тэр битгий хэл одоо энэ нэг аваарын торосгүй энэ таталтын торосгүй энэ олон лифтнүүд чинь бол одоо хуучин лифтнүүдийн, энэ лифттэй байшингуудын бараг 50 гаруй хувь болох гээд явж байна шүү дээ. Эд нар чинь бараг энэ ангилал руу бараг орж ирнэ. Их осолтой нөхцөлд амьдарч байгаа ийм орон сууцууд зөндөө олон гарч ирнэ шүү дээ. Тэгэхээр энэ тодорхойлолт чинь их хариуцлагатай тодорхойлолт. Одоо бид нар хуульчлах гэж байгаа.

Дээрээс нь энэ нөхөн олговрынхоо асуудлыг тодорхой болгож байж энэ зүйлийг батлахгүй бол хүн амьдрахыг хориглосон энэ орон сууцтай холбоотой асуудлууд чинь мөн л цаашаа бахь байдгаараа л явна шүү. Энэ хууль гарсан ч гэсэн. Тэгэхээр энэ тооцоонуудаа ил тод болгож хэлээч ээ л гэж.

Д.Дэмбэрэл: -Нямдорж. За саналуудаа хэлээд, уг нь 3, 3 гишүүн санал хэлэх ёстой юм. Дараа нь яахав.

Ц.Нямдорж: -Энэ ажлын хэсгийн гишүүд, энэ ноцтой юм энэ дотор байна. Энэ томъёолол дотор. Нэгдүгээрт, шийдвэр 3/4 нь оролцсон бол энэ чинь цаашаа санал дээшээ явах нь байна шүү дээ. Өмчлөгчдийн. 3/4-ийн ирц бүрдэхгүй бол яахав. Ийм шалгуур ер нь хэрэг байна уу, үгүй юу. Хурлаа хийгээд л акт гарлаа, одоо энийгээ буулгах саналаа тавья. Олонхиороо шийд, ердийн ... хэрэгтэй шүү дээ. Энэ 3/4-ийг хийгээд хаячих юм бол манайхан чинь бол ер нь хэнэггүй улс шүү дээ. Байгаад л байдаг байгаад л байдаг. 

Тэр байтугай ашиглахыг хориглосон ашиглалтаас хасагдахаар дүгнэлт гарчихсан барилгад төрийн байгууллагууд үйл ажиллагаа явуулж байгаа юм байгаа байх шүү. Байгаа. Тийм учраас энэ 3/4 гэдэг дээрээ нэгдүгээрт хоёрдугаар хэлэлцүүлгийн үед анхаармаар байна. 

Гуравдугаарт, миний хэлэх гэсэн юм бол энэ зүйлд огт холбогдолгүй нэг заалт энд орсон байх юм. Нийтийн орон сууцны барилга барих газар төрийн мэдэлд байх бөгөөд худалдахыг хориглоно гэсэн ийм томъёолол орчихсон байх юм. Ашиглалтаас хасагдаж байгаа орон сууцны байсан газрыг худалдахыг хориглоно гэх гэж байгаа бол тэрийгээ шууд биччих хэрэгтэй. Тэгэхгүй энэ чинь одоо нийтийн орон сууцны барилга барих газар гэж ямар газрыг ойлгох юм. Хууль зүйн хувьд бол будлиан болно шүү. Энийгээ засчихмаар байх юм. 

Тэгээд ер нь энэ юмныхаа нэг томъёолол элдэв юмыг нь дахин сайжруулахгүй бол хэцүү л юмнууд байна шүү. Энэ шинэ нэг юм, хүн амьдрахыг хориглосон орон сууцны барилга гэдэг томъёоллоо ер нь цаашдаа ашиглалтаас хасагдсан орон сууц гэдгээр явчихвал яасан юм бэ Ганхуяг гишүүн, Батбаяр гишүүд ээ. Ашиглалтаас хасагдсан орон сууц гэдэг томъёоллоор яачих юм бол хүнд ойлгомжтой болно шүү дээ. Тэгж томъёолол авчих юм бол тэр 15.1.1-ийг чинь ашиглалтаас хасагдсан орон сууцанд хүн амьдрахыг хориглоно гээд хийчих байхгүй юу. Ийм ийм юмнууд байх юм. 

Тэгээд хамгийн түвэгтэй юм бол одоо манай Батбаяр гишүүн мэдэгдэж байгаа. Энэ хувьчлагдсан газар гэдэг юм бол жишээ нь Улаанбаатар хотыг шинээр өөрчлөн зохион байгуулахад асар их хүндрэл учруулна шүү. Энэ асуудлаасаа яаж гарах юм. Энэ ашиглалтаас хасагдаж байгаа орон сууц чинь бол тэр дотор л эргэлдэнэ. Ерөнхий том дүнгээр. Одоо энэ ард талын зам барих гэж нэг айл нүүлгэхэд Батбаяр гишүүн хотын дарга байхдаа бараг бүтэн жил шар махтайгаа хатсан шүү дээ. Нүүж өгдөггүй. Тийм байхаа. Ийм ийм юмнууд байгаа учраас цаашдаа ер нь Эдийн засгийн байнгын хороо, Засгийн газар мэдээж холбогдох газрууд нь анхаарах байх. 

Энэ шинэ бүтээн байгуулалтын хүрээнд газрын асуудлыг яах вэ гэдэг дээр Засгийн газар, Их Хурал хамтдаа цаашдаа тун нухацтай бодож асуудлыг шийдэхгүй бол энэ зорьж ярьж байгаа утаанаас эхлээд бүх юм саармагжсан байдалд орно шүү. Энэ дээр цаашдаа бодох хэрэгтэй. 

Тэгээд 15-ын ийм холбогдолтой энэ ашиглалтаас хасчихсан орон сууц гэдэг л нэг л ийм нэр томъёо оруулж ирмээр байх юм. Ингэвэл ажлын хэсгийн гишүүд хоёрдугаар хэлэлцүүлгийн үед боломжтой гэж үзэх юм бол явчихаж болмоор байна. Хүн амьдрахыг хориглосон орон сууц гэдэг томъёолол чинь угаасаа ерөөсөө монгол хэлэнд бууж өгөхгүй байна шүү дээ. Зүгээр л яахав дээ нэг тийм юм байна л даа. Тэр болгоныг би...  бололцоо байхгүй л дээ. Зарим нь Засгийн газрыг...

Д.Дэмбэрэл: -Хууль зүйн яам тэндээ сайн ажиллаж байя. Батжаргалын Батбаяр юу гэсэн юм. 4, 5, одоо болно. Одоо Батсуурь юм уу Ганхуяг хоёрын нэг нь энийгээ, одоо наадах чинь 4 нь ч хүн наадахыг чинь эсэргүүцсэн маягийн үг хэлж байна шүү дээ. Батбаяр гишүүн.

Б.Батбаяр: -Би бол ингэж бодож байна л даа. Энэ хүн амьдрахыг хориглосон орон сууцыг чинь тэр орон сууц гэж гаргаад, тэрийг нь нэг баахан мэргэжлийн хяналтынхан ч байдаг юм уу, хэн ч байдаг юм нотлоод ингэх юм бол энэ хүн амьдрах боломжгүй орон сууц гэдэг чинь ер нь тоймоо алдах юм биш биз. 

Ер нь ямар нэгэн байдлаар, тэгээд тэр орон сууцыг нь төр хариуцнаа гэвэл хүн  жаахан муухан  орон сууцаа бүгдээрээ л шинэ орон сууцаар солихын төлөө л ийм өрсөлдөөн болбол ер нь яая гэж бодож байгаа юм? Энэ тооцоо бий юу ер нь? Одоо ийм  энэ дээр чинь та сая яриад байна л даа зүгээр. Энийг бол нэгдүгээрт тэр. Би асуултаа асуучихъя, уучлаарай, намайг шүүмжлээд хэрэггүй. Би өөрийнхөө асуултыг асуучихаад дараа нь та нар хариул тэгэх үү.

Хоёрдугаарт, юу вэ гэхээр зэрэг хүн амьдрах орон сууцгүй иргэд гэж байдаг юм байж. Бүр орон сууцгүй иргэдийг яах гэж байгаа юм? Бүр гадаа байгаа иргэдийг. Энэ хамаагүй юу? Эд нарыг одоо тэр траншейнд амьдарч байгаа, подъезонд унтаж байгаа, энэ улсуудыг яах вэ? Эд нарыг хүн амьдрах боломжтой орон сууцанд амьдарч байгаа гэж үзэж байгаа юм уу? боломжгүй орон сууцанд амьдарч байгаа гэж үзэж байгаа юм уу? 

Энэ дээрээ та нар нэг тооцоогоо хийгээч. Наадахыг чинь аваад амьдрах боломжтой, ер нь жаахан бэрхшээлтэй боловч боломжтой улсууд нь амьдрах боломжгүй гэдэг асуудлыг тавьж гарч ирэх асуудал бий шүү. Нэг ийм популизм хийсэн нэг ийм хүн бүхнийг орон сууцанд оруулна гэсэн, орон сууц чинь нөхцөл нь таарахгүй бол гэхээсээ илүү бүр орон сууцгүй иргэдээ яах гэж байгаа юм. Энэ дээрээ бас нэг анхаарлаа хандуулаач ээ. Ийм асуулт байна. Баярлалаа. 

Д.Дэмбэрэл: -Одоо дэмжсэн байдлаар энийгээ хамгаалаад 2 хүн үг хэлэх бололцоо байна. Ц.Баярсайхан, Батсуурь, Ганхуяг хоёрын нэг нь хэл. Та 2 хууль санаачлагч. За Батсуурь, Ц.Баярсайхан хоёрыг сонсчихьё. Баярсайхан.

Энд УИХ-ын чуулганы үйл ажиллагаатай Тусгай ангийн офицер, ахлагч, албан хаагчид, Зэвсэгт хүчний 120 дугаар ангийн танилцаж байна. Цэргийн офицер, ахлагч, албан хаагчдад ажлын амжилт, сайн сайхныг хүсэн ерөөе. (алга ташив)

Ц.Баярсайхан: -Нямдорж гишүүний ярьж байгаа бол бас зөв л талаас нь хөндөж байгаа юм л даа. Өргөн баригдахдаа ийм маягаар томъёологдсон учраас ажлын хэсэг дээр ч тэр, Байнгын хороон дээр энийг хөндөөгүй. Ашиглахыг хориглосон нийтийн зориулалттай орон сууцанд хүн амьдрахыг хориглоно гээд ингээд авчихаад найруулга талаасаа хөндөгдөхгүй гэж үзвэл хоёрдугаар хэлэлцүүлгийн үед энийг найруулгаар өөрчлөөд, илүү ойлгомжтой болгож болно. 

Тэгэхдээ хүн амьдрахыг хориглосон нийтийн зориулалттай орон сууцыг хүн амьдрахгүйгээр өөр чиглэлээр ашиглаад, өөр газарт газар олгоод, орон сууц барихыг бас үгүйсгэж болохгүй. Тийм л нэг юм байна. Тэр биш гэвэл одоо сая Нямдорж гишүүний хэлдэг тэр саналыг нь аваад, эцсийн хэлэлцүүлэгт бэлтгэхдээ ажлын хэсэг дээрээ яриад шийдчихэж болно. Энэ бол нэг тийм том маргааны сэдэв бишээ.

Д.Дэмбэрэл: -Батсуурь ярих юм уу, Ганхуяг ярих юм уу? Үгүй, одоо 6, 7 болоод явж байна. 6 болно. Батсуурь чамбай сайн яриад орхи.

Ж.Батсуурь: -Тэгэхээр энэ саяын яригдсан гишүүдийн тавьж байгаа, Нямдорж сайдын яаж байгаа асуудлыг ажлын хэсэг үнэхээр талархалтай хүлээж авч байна. Энд бас ийм ойлголтын болон найруулгын бас зарим зүйл, заалтыг салгах тийм асуудлууд байгаа. Ялангуяа тэр нийтийн орон сууцны зориулалттай газрын төрийн мэдэлд байх бөгөөд худалдахыг хориглоно гэдгийг энийг бол нэгдүгээрт, хүн амьдрахыг хориглосон орон сууцных, тусад нь бол хот, суурин газрын засаг даргын гаргасан шийдвэрээр нийтийн орон сууц барих газрыг мөн худалдахыг хориглоно гэсэн заалтыг ялгаж салгах шаардлага гарч байна.   

Нөхөх олговор гэдгийг төрөөс олгоно гэсэн ойлголт ерөөсөө огт биш шүү. Яагаад вэ гэвэл дараагийн шинээр төлөвлөлтөнд орсон орон сууцыг барьж байгаа барилгын компаниас тухайн айл өрх, өөрөөр хэлбэл дараагийн орон сууцанд энэ байшиндаа бид орохгүй ээ гээд еще орон сууц байгаа гээд нөхөх олговроо аваад, тэр компаниас авна гэсэн үг шүү дээ. Орон сууц барьж байгаа компаниас. Тийм ойлголтоор явж байгаа юм. Тэгэхээр найруулгын энэ зүйл заалтын шинж чанартай асуудлууд бол байлаа. Тэгэхдээ нөгөө ашиглалтаас хасагдана гэдэг нь дараагийн процесс болчихоод байгаа. 

Энэ дээр 151.6 дээр бид заачихсан байгаа шүү дээ. Тухайн орон сууц нь мэдээллийн нэгдсэн сангаас хасагдаж, ашиглах эрх зогсоно гэдэг нь. Энэ хэсэг, энэнээс хойшхи нь ашиглалтаас хасагдана гээд энэнээс өмнөхийг нь бол яахав мэргэжлийн хяналтын байгууллагын шийдвэр, олон байцаагч нарын хамтарсан дүгнэлт гарч байгууллагын шийдвэр гарч байж ашиглалтаас хасагдах шийдвэр гарна шүү дээ. 

Тийм учраас учраас хүн ашиглахыг хориглосон орон сууц гэдэг нэр томъёогоор явж болно. Хүн амьдрахыг хориглосон гээд энэ бас жаахан тийм юу сонсогдож байгаа. Энийг бол хүлээж авч байна. Нямдорж сайдын тавьж байгаа асуудлуудыг. Тэгээд Хурлын даргаа, дараагийн хэлэлцүүлэг дээр ажлын хэсэг Байнгын хороон дээр бид энийг ярьж, нэлээн томъёолол эд нар дээр бас энэ санал тавьж байгаа гишүүдээс санал авч, бид бас найруулъя. Баярлалаа.

Д.Дэмбэрэл: -Ганхуяг гишүүн яриад санал хураая.

Д.Ганхуяг: -Ерөнхийдөө зүгээр тодруулга нэмчихье. Нэг асуудал үлдчихээд байна. Нямдорж сайдын ярьсан асуудлаас. Хамгийн чухал асуудал нь. Энд хүн амьдрахыг хориглосон орон сууцны барилга гэдгийг энэ хуулиндаа угаасаа тодорхойлоод оруулаад ирчихсэн байгаа юм. Хүн амьдрахыг хориглосон орон сууцны барилга гэж барилгын техникийн хяналт хэрэгжүүлэх байгууллагын дүгнэлтээр ашиглахыг хориглосон орон сууцыг хэлнэ. Орон сууцны барилгыг хэлнээ гээд яг хуулийн төсөлдөө бол байж байгаа шүү дээ. 

Тэгэхээр Нямдорж сайдын хэлээд байгаа хориглох, ашиглах гэдэг 2 үг л яг ийм байдлаар орчихсон байгаа. Энийг дахиж харж үзэж болох юмаа гэдэг асуудал байгаа. Тэр газрын харилцаатай холбоотой асуудал үнэхээр ээдрээтэй байгаа юм. Нийтийн орон сууцны барилга барих газар төрийн мэдэлд байх бөгөөд худалдахыг хориглоно гээд. Энэ бол шинээр орж ирсэн заалт нь яг заалт. 

Тэгэхдээ энэ дээр юунаас болоод ийм заалт орж ирсэн юм бэ гэхээр саяны хүн амьдрахыг хориглосон орон сууцны барилга гараад ирлээ. Тэгтэл орон сууцны нөгөө доодох газрыг нь өөрөөр хэлбэл ашиглахыг хориглочихсон орон сууц бий шүү дээ. Доод талынх нь газрыг одоогоор манайхан чинь төрийн бус байгууллага ажиллах, тэрийгээ ашиглах, тэр тал нь тийм сайн биш учраас СӨХ-ийн дарга нь нэг компаний мэдэл дээрээ аваад алга болчихдог юм байна. 

Тэгээд энийг яах вэ, нөгөө талаас сайд мэдэж байгаа. Тэр үл хөдлөх хөрөнгө газраас салахаараа утгаа алддаг шүү дээ. Үл хөдлөх хөрөнгийн тухай хуулинд. Тэгэхээр энэ газрыг яах вэ гэж байгаад тэгээд бид нар яамны мэргэжлийн хүмүүсээсээ тодорхойлолт, энийг нэг тодорхойлж өгөөч ээ, нийтийн орон сууц байж байгаад, тэгээд ашиглахыг хориглогдоод нөгөө орон сууц нураахаар боллоо. Гэтэл доод талынх нь газрыг өөр улсууд авчихдаг, хуучин орон сууцаа худалдаж авмаар байдаг. Ийм харилцаа үүсчихээд байгаа байхгүй юу. Гэтэл энд одоо тэр 5.1 дүгээр заалт байж байгаа. 

151.4. Нийтийн орон сууцны барилга, газар төрийн мэдэлд байх бөгөөд худалдахыг хориглоно гэчихэж байгаа юм. Тэгтэл одоо компаниуд чинь жишээлбэл дуудлагын худалдаагаар авдаг, бусдаасаа газар худалдаж авдаг. Орон сууц барьдаг. Тэгээд энд ийм зөрчилтэй юм байгаад байгаа юм. Энийг бол дараагийн хэлэлцүүлэг дээр дахиад Хууль зүйн яамнаас ч юм уу хамтарч яахгүй бол болохгүй байгаа асуудлын нэгээ л гэж ингэж хэлэх байна.

Д.Дэмбэрэл: -Баярлалаа. Түрүүн Батсуурь гишүүн ярьж байх шиг байна. Эцсийн хэлэлцүүлгийн үед энэ 15-ыг үндсэнд нь бүхэлд нь сайн харж, дахиж авч үзэж оруулж ирье. Түр орон сууцаар хангах гэж замд нь бас нэг Засаг дарга нарт баахан юм бодоод хэрэг байгаа юм уу даа. Тэр цаад барьчихсан байгаа орон сууцуудыгаа шилжүүлэх л асуудал байх байхаа. 

Санал хураалт явуулчихъя.

15-ыг эцсийн хэлэлцүүлэгт орж ирэхдээ ажлын хэсэг болон Хууль зүйн яам, энэ хотын бас ажил хариуцсан нөхөдтэй сайтар ярьж байж оруулж ирэхээр зарчмын хувьд нь 15-ыг дэмжье. Нэг дахин сайтар боловсруулж оруулж ирнээ. Тэр нэг түр орон сууцаар хангаад л, дахиад л орон сууц гэрт байж болно шүү дээ. Орон сууц гэдэг чинь өөр ойлголт шүү дээ. Хөдөө бол гэр өгдөг юм байгаа биз.

39 гишүүн санал хураалтанд оролцож, 27 гишүүн зөвшөөрч, 69.2 хувийн саналаар 15 дугаар зүйл  зарчмын хувьд нь дэмжигдлээ. Засвар ихтэй боллоо.

Төслийн талаархи найруулгын чанартай засварууд хийхээр оруулсан байна. Энийгээ бас дахиж харж үзээрэй. Би бүхэлд нь уншаад орхиё. 

1.Төслийн 1 дүгээр зүйлийн 1/ дэх хэсгийн буюу Орон сууцны тухай хуулийн 3.1.6 дахь заалтыг хасах.
2.Төслийн 1 дүгээр зүйлийн 1/ дэх хэсгийн буюу Орон сууцны тухай хуулийн 3.1.9 дэх заалтын “иргэн,” гэснийг хасах.

3.Төслийн 1 дүгээр зүйлд дараахь агуулгатай хэсэг нэмэх:

“11 дүгээр зүйлийн 11.1.2 дахь заалт:

“11.1.2.Орон сууц хөгжүүлэх сан;”

4.Төслийн 1 дүгээр зүйлд дараахь агуулгатай хэсэг нэмэх:


“11 дүгээр зүйлийн 11.4 дэх хэсэг:


11.4.Орон сууц хөгжүүлэх сангийн төсвийн ерөнхийлөн захирагч нь орон сууцны асуудал эрхэлсэн Засгийн газрын гишүүн байна.”  

5.Төслийн 1 дүгээр зүйлийн 2/ дахь хэсгийн буюу Орон сууцны тухай хуулийн 71.1.2 дахь заалтын “орон сууцны” гэсний дараа “төлөвлөлт, ашиглалтын” гэж нэмэх.

6.Төслийн 1 дүгээр зүйлийн 5/ дахь хэсгийн буюу Орон сууцны тухай хуулийн 14.6 дахь хэсгийн “Гэрээт хэрэглэгч” гэснийг “Хэрэглэгч гэрээт” гэж өөрчлөх.
7.Төслийн 1 дүгээр зүйлийн 5/ дахь хэсгийн буюу Орон сууцны тухай хуулийн 14.6 дахь хэсгийн “саадгүй” гэсний дараа “нэн даруй” гэж нэмэх.
8.Төслийн 1 дүгээр зүйлийн 6/ дугаар хэсгийн буюу Орон сууцны тухай хуулийн 141.2 дахь хэсгээс “өртгөөр нь” гэснийг хасах.


9.Төслийн 2 дугаар зүйлээс “7.1.2 дахь заалтын “норм” гэсний дараа“, дүрэм, журам” гэж, мөн зүйлийн” гэснийг хасах.

10.Төслийн 4 дүгээр зүйлийн “Орон сууцны тухай хуулийн” гэсний дараа “6 дугаар зүйлийн 6.1.2 дахь заалтын “боловсруулах” гэснийг “батлах гэж,” гэж нэмэх.

11.Төслийн 4 дүгээр зүйлээс “16 дугаар зүйлийн 16.3 дахь хэсгийн “Мэргэжлийн хяналтын байгууллага” гэснийг “Барилгын техникийн хяналт хэрэгжүүлэгч” гэж,” гэснийг хасах.

12.Төслийн 5 дугаар зүйлийг буюу “Орон сууцны тухай хуулийн 3 дугаар зүйлийн 3.1.1 дэх заалтын “гэрийг” гэснийг хассугай” гэснийг хасах.

13.Төслийн 6 дугаар зүйлийг дараахь байдлаар өөрчлөн найруулах:

“6 дугаар зүйл. Орон сууцны тухай хуулийн 7 дугаар зүйлийн 7.1.5 дахь заалт, 15 дугаар зүйлийн 15.2 дахь хэсгийг хүчингүй болсонд тооцсугай.” гэж УИХ-ын гишүүн Ж.Батсуурь, Алтай, Батхүү, Гантөмөр, Ганхуяг, Дашдорж, Цэнгэл гишүүд санал гаргасан байна. Байнгын хороогоор дэмжигдсэн байна. 

Найруулгын чанартай засварууд юм. Энэ засваруудыг найруулгын хувьд нь дэмжье гээд. Саяын 15 эд нарын яриатайгаа холбогдуулаад найруулгын засварын асуудал байгаа бол энийгээ бас авч үзээрэй.  Дэмжье гэсэн санал хураалт явуулж байна. Гишүүд зарим нь гараад явчихсан байна уу, үгүй юу. Наад энэ тэнд очиж кноп дарахгүй, тэр гишүүдийг оруулж даруул. Гишүүдийг наашаа оруул. Тэр гадаад байгаа гишүүдийг.

39 гишүүн санал хураалтанд оролцож, 22 гишүүн зөвшөөрч, 56.4 хувийн саналаар найруулгын засварууд дэмжигдлээ.

Найруулгын засвар дээрээ бас анхаарч үзээрэй. Энэ бол орон сууц болон иргэдийн хоорондын асуудал, захиргааны байгууллагуудын хоорондын асуудал учраас маргаантай асуудал их гараад байхааргүй байгаа. Энэ хуулийн төслийг эцсийн хэлэлцүүлэгт бэлтгэж, оруулж ирэх нь зүйтэй байхаа.

Эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Дорноговь аймгийн Биеийн тамир, спортын газрын ажилчин, албан хаагчдын төлөөлөгчид Я.Батсуурь гишүүний урилгаар УИХ-ын чуулганы үйл ажиллагаатай танилцаж байна. Ажилтнуудад ажлын амжилт, сайн сайхныг хүсье. (алга ташив)

 Дараачийн асуудалдаа оръё.

УИХ-ын гишүүн Ц.Сэдванчигаас Монгол Улсын Ерөнхий сайдад хандан Хохирлыг эргэн төлөх нөхцөлтэйгээр барагдуулах тухай хуулийн биелэлтийг хангах асуудлыг Засгийн газраас хэрхэн зохицуулж байгаа болон ямар үр дүнд хүрсэн талаар тавьсан асуулгын хариуг сонсъё. 

Асуулгад Хууль зүй, дотоод хэргийн сайд хариулна. Нямдорж сайдыг индэрт урьж байна. 

Ц.Нямдорж: -УИХ-ын дарга, эрхэм гишүүд ээ,

УИХ-ын гишүүн Сэдванчиг Монгол Улсын Ерөнхий сайдад хандаж хохирлыг эргэн төлөгдөх нөхцөлөөр барагдуулах тухай хуулийн биелэлтийн талаар танилцуулга өгөөч гэж асуулга ирүүлсэн. Үүний дагуу асуулгын хариуг бэлтгэж, Засгийн газрын хуралдаанд танилцуулсаны үндсэн дээр та бүхэнд хариултыг явуулсан болно.

Хууль 2007 онд батлагдсан. Нийт 26 хадгаламж зээлийн хоршооны 8301 хохирогчид холбогдох 72.4 тэрбум төгрөгийн төлбөртэй гүйцэтгэх бичиг баримтыг шийдвэр гүйцэтгэх байгууллага хүлээн авч, хуулийн дагуу төсөвт зөвшөөрсөн хэмжээгээр нь хохирлыг барагдуулах ажлыг зохион байгуулсан гэдгийг хэлэх байна. Нийт дүнгээрээ 22 хадгаламж зээлийн хоршооны хохирогчидтой гэрээ байгуулж, 2007-2010 оны улсын төсөвт 35.6 орчим тэрбум төгрөгийг хүлээн авч, 7290 хохирогчид 34.5 орчим тэрбум төгрөгийг нь нөхөн олговор олгосон бөгөөд энэ нь хуулиар зөвшөөрсөн хэмжээнд тооцсон хохирлын 98.6 хувьтай тэнцэж байгаа гэдгийг та бүхэнд танилцуулах байна. 

Бусад тоон үзүүлэлтүүдийг Сэдванчиг гишүүний асуулганд маш тодорхой, нэг бүрчлэн тусгасан учраас тэр бүр уншиж танилцуулах шаардлагагүй гэж бодож байна.

Одоогийн байдлаар энэ хохирлоос 10 гаруйтай тэрбум төгрөгийг нь эд хөрөнгийг худалдан борлуулж, хуульд заасны дагуу шүүхийн шийдвэр биелүүлэх байгууллагууд эхний ээлжинд төвлөрүүлээд, улсын төсөвт буцаан төлөх ажлуудыг хийж байна. Үүнээс хойшхи хугацаанд үлдсэн хохирлыг арилгаж өг гэсэн саналууд бас багагүй гарч байгаа. Гэхдээ нэгэнт хууль нь гараад, 50 хувийг нь эргүүлж төлөөд, ийнхүү төлсөн мөнгийг улсын төсөвт буцааж тушаа гэсэн ийм хуультай учраас энэ хуулийнх нь дагуу холбогдох байгууллагууд ажиллаж байгаа гэдгийг танилцуулъя.

Гарч байгаа гол хүндрэл бол мөрдөн байцаалтын ажиллагаа явагдаж байх хугацаанд хурааж авсан эд хөрөнгө, чанарын шаардлага хангахгүй нэг талаас. Нөгөө талаас хүний хэрэгцээг хангах чадвар нь муу учраас олон жил худалдаж борлогдохгүйгээр чанар байдал нь дордож байна. Заримыг нь төрийн өмчид шилжүүлэх саналууд гаргаж бас төр, өмчийн хороотой ярьж байгаа ажлууд бий гэдгийг та бүхэнд танилцуулж байна.

Анхаарал тавьсанд баярлалаа. 

Асуулгатай холбогдсон асуудал байвал манай яамны холбогдох хүмүүс ирсэн байна. Тодруулж хариулъя гэж бодож байна. Баярлалаа.   

Д.Дэмбэрэл: -Нямдорж сайдад баярлалаа. Хэлэлцэж байгаа асуудалтай холбогдуулаад Хууль зүй, дотоод хэргийн яамны Төрийн нарийн бичгийн дарга Баясгалан, Улсын мөрдөн байцаах газрын дарга Энхтөр, Шүүхийн шийдвэр гүйцэтгэх ерөнхий газрын дэд дарга Батболд, Шүүхийн шийдвэр биелүүлэх ерөнхий газрын Банк хадгаламж, зээлийн хоршооны төлбөр барагдуулах ажлын албаны дэд дарга Бямбадорж нар оролцож байна.

Сайдын асуулгын хариутай холбогдуулж асуух асуулт гишүүд байна уу? Бат-Эрдэнэ гишүүнээр тасаллаа.  Ганбямба гишүүн асуултаа тавья.

Н.Ганбямба: -Энэ нөхөн олговортой холбоотой хуулиуд гарах үед Засгийн газрын мэдээж хурлаар хэлэлцэгдэж байж Засгийн газрын протоколтой хуулиуд орж ирж хэлэлцэгдэж байгаа гэж ойлгож байгаа. Одоо ялангуяа асуулга тавьсан Сэдванчиг нарын нөгөө Усны эх бүрдэц, ойн сав газартай холбоотой энэ хуулийг орж ирэх цагаас нь авахуулаад би энэ асуудлыг л гол нь тавьж байсан. Засгийн газраас тэр нөхөн олговрынх нь тооцоог хийсэн үү. Засгийн газар энийг дэмжиж байгаа юу? Байгаль орчны сайд л хариулаад яваад байсан юм Гансүх сайд. 

Тэгэхээр ерөнхийдөө бол хуулинд орсон, орж байгаа нөхөн олговортой асуудал болгон Засгийн газрын хуралдаанаар орсон байх ёстой гэж би ойлгоод байгаа. Тэгэхээр Засгийн газрын хуучин бол би яг шинэ журмаа сайн мэдэхгүй байна. Хуучин бол би Засгийн газарт 2000 онд компаний засаглалаар 2 билүү 3 удаа өргөн бариад миний хууль дэмжигдээгүй учраас наашаагаа өргөн барьсан асуудлаа Их Хуралд ордоггүй байсан шүү дээ. Засгийн газар дэмжээгүй бол тэгээд тэр хууль өргөн баригддаггүй байсан. Одоо журам маань яаж өөрчлөгдсөн юм бол.

Би тэгээд энэ нөхөн олговортой холбоотой асуудал бол Засгийн газар дээр хийсэн тооцоогоор хэлэлцэгдэх ёстой юм болов уу гэж ойлгогдоод яваад байгаа юм. Тэгээд энийг тодруулж асууя гэж бодож байна.

Г.Батхүү: -Нямдорж сайд.

Ц.Нямдорж: -Энэ чинь 2003 оны хавьд байна уу даа Хоршооны хуульд өөрчлөлт ороод, тэр өөрчлөлтөөс шалтгаалаад Хадгаламж зээлийн ийм хоршоод гарч ирээд, тэгээд 2007 онд энэ хадгаламж зээлийн хоршоод энэ үйл ажиллагааны нэлээд нь залилангийн шинжтэй хүртэл болж хувираад, ингээд 2007 онд байдал хүндэрсэн л дээ. Ингээд тэр үед Энхболд сайд Ерөнхий сайд, Одбаяр сайд Хуулийн сайд байхад энэ хуулийн төсөл Засгийн газар дээр холбогдох тооцоо нь хийгдэж орж ирээд, тэгээд УИХ-аар батлагдсан түүхтэй байгаа юм нэгд.

Хоёрдугаарт, тэр үед орж ирсэн хуулийн төслөөрөө бол Хадгаламж зээлийн хоршооны залилангийн шинжтэй үйл ажиллагаанаас хохирсон эрүүгийн хэргийн хохирогч нарт хохирол төлбөр 50 хувийнхийг олгоно гэсэн ийм хууль гараад би андуураагүй бол. Дараа нь Улсын дээд шүүх иргэний хэргийг нь шийдвэр энэ хуулийн нөхцөлөөр шийдвэрлэгдэнэ гэсэн нэг ийм тайлбар гараад ингээд эрүү болон иргэний хэргийн хохирогч нарт төлбөр олгох ажиллагаанууд хийгдээд явчихсан л даа. Тэр үед яригдаж байсан хохирол бол 70-аад тэрбум төгрөг. Үүнээс 50 хувиар нь гэж тооцоод, 30-аад тэрбум төгрөгийн хохирлыг хохирогч нарт нь олгоод, тэгээд тэр хураагдсан эд хөрөнгийг зарж борлуулах замаар улсын төсвөөс гарсан хөрөнгийг нөхнөө гэсэн тооцоогоор гарсан хууль байгаа юм. 

Тэрний дагуу л одоо ажиллагаанууд явагдаад байгаа. Хүндрэлээ би хэлсэн. Тэр үед хэт үнэлчихсэн явдал бий нэг талаас. Нөгөө талаас хураагаад авсан эд хөрөнгө нь муудчихсан явдал бий. Гуравдугаарт, зах зээлийн эрэлт хэрэгцээг хангахгүй байгаа учраас борлогдохгүй их удаж байгаа явдал зарим нь бараг 3, 4 жил болж байна. Ийм ийм шалтгааны улмаас худалдан борлуулах ажиллагаа нь тааруухан байгаа. Ийм л зүйл. Тооцоо хийгдэж байсан.

Г.Батхүү: -Нямдорж сайдын микрофон паржигнаад байх юм. Та жаахан хол яримаар юм болов уу. Я.Батсуурь гишүүн асууя.

Я.Батсуурь: -Энэ сүүлийн жилүүдэд иймэрхүү маягийн нөхөн олговор нэлээд яригдаж байгаа. Захын одоо зах шатахад л бөмбөгөр зах шатахад л баахан улсаас мөнгө гаргана гээд яригдаж байсан. 7 сарын 1-ний нөхөн олговор гээд олон янзын. Тэгэхээр энэ талаар ямар ямар тохиолдлууд гарсан бэ? Зөвхөн хадгаламж зээлийн хоршооноос гадна өөр ямар ямар хэмжээний, ямар тохиолдлын хэдий хэмжээний мөнгө энэ нөхөн олговор засгаас гаргасан бэ гэсэн нэг асуулт.

Хоёр дахь нь цаашид одоо энэ иймэрхүү тохиолдлыг гаргуулахгүй байх талаар ямар арга хэмжээ авах вэ? Эрх зүйн ямар өөрчлөлт хууль журам батлах вэ? Миний бодлоор бол нэгдүгээрт даатгалын тогтолцоог нэн сайжруулах зайлшгүй шаардлагатай байгаа. Хэрэв бүх юм бусад орнуудынхтай адилхан хатуу, өндөр заавал даатгалтай байх юм бол төр одоо ингэж өрөнд орж, ингэж нөхөн олговорт мөнгө төлөх зардал гаргах шаардлага байхгүй. Тэр Монголд энэ даатгалын тогтолцоог найдвартай болгох, сайжруулах талаар ямар зүйлийг хийх вэ, төрөөс ямар хууль эрх зүйн баримтлал баримтлах шаардлагатай байгаа юм хууль журам батлах.

Үүнээс гадна өөр одоо ямар арга хэмжээнүүд авч болох вэ? Хэн нэг хүний хариуцлагагүй хуулийн этгээд, хувь хүний хариуцлагагүй байдлаас болсон учирсан хохирлыг төр даадаг бол зохисгүй явдал гэж үзэж байгаа. 

Г.Батхүү: -Нямдорж сайд хариулъя.

Ц.Нямдорж: -Батсуурь гишүүнтэй би сайдын хувьд санал нэг байгаа. Ер нь энэ зах зээлийн нийгэмд байгууллага ч тэр гэсэн, иргэн ч гэсэн тэр өөрөө өөрийнхөө өмч хөрөнгөнд эзэн болж, хэрвээ хадгалуулах шаардлага гарвал найдвартай газарт тэрийгээ хадгалуулж, эрсдлээс өөрснийхөө хөрөнгийг хамгаалах ийм үүрэг нь байж л байгаа шүү дээ. Энэ хадгаламж зээлийн хоршоо гэдэг юм байгуулагдах үед Монголд нийтдээ 17 орчим арилжааны банк, бараг 100-гаад банк, санхүүгийн байгууллага байсан шүү дээ. Тэгтэл хохирсон иргэд мөнгөө хурдан өсгөх зорилгоор тэр өндөр хүүтэй худлаа амалсан залилангийн эргүүлэгт очиж хоморголж мөнгөө хадгалуулаад, энэнээс үүдэлтэй хохирчихсон юм байгаа юм.

Яг энэ үйлдлээс үүдэлтэй гарсан энэ хууль нэгдүгээр хууль. Хоёр дахь хууль нь 7 сарын 1-ний хэрэг явдлын улмаас учирсан хохирсон иргэд, байгууллагын хохирлын асуудал байгаа юм. Энэ асуудлаар ерөнхийдөө бол хуулийн хэрэгжилт төгсгөлийн шатандаа явж байгаа. Амь насаа алдсан 5 иргэний ар гэрт олгох мөнгөнөөс эхлээд 396 цагдаа, онцгой байдлын албан хаагчид, 10 хэдэн хохирсон иргэд, цаад талд нь баахан байгууллагууд байдаг. Энэ бүх байгууллага, иргэний хохирлыг тэр хуулийн дагуу нөхөн төлөх ажиллагаанууд ерөнхийдөө дуусч байгаа. 

Даатгалын чиглэлээр ажиллах ёстой гэдэг дээр санал нэг байгаа. Одоо манай яаман дээр жолоочийн хариуцлагын даатгалын тухай хууль гээд нэг хуулийн төсөл явж байна. Тэр хуулийн төслийг энэ хаврын чуулганаар УИХ-д оруулж ирж, хэлэлцүүлэх бодолтой байгаа. Бусад яамдын чиглэлээр ийм чиглэлийн ажлууд бас саналууд орж ирэх байхаа гэж бодож байна.

Ер нь эцсийн дүндээ бол энд тэнд ийм тийм залилан явж байна шүү, луйвар явж байна шүү, өмч хөрөнгөдөө хямгатай байгаарай, болгоомжтой байгаарай гэж чадлынхаа хэрээр сэрэмжлүүлсээр байтал очоод л энэ залилангийн урхинд орчихдог явдал ерөөс тасарч өгөхгүй байна шүү дээ. Одоо жишээ нь энэ гадаадад ажиллаж, ажиллуулна, сургана, хэдэн жил явж байна шүү дээ. Жавхланг бадруулагч, би 90 оны эхний юмыг ярьж байна шүү бараг. Олимп, тэгээд сүүлд нь нөгөө 2000 онд намайг сайд болоход бас нэг баахан фирамидын сүлжээ орж ирээд нэг баахан луйвар хийгээд, оросууд байсан байх. Тэрийгээ нэг таслан зогсоож хаасан. Тэгээд хуулинд нь өөрчлөлт ороод энэ фирамидын үйл ажиллагааг хориглосон хууль 2001 онд байна уу даа, 2002 онд гаргасан юм байгаа юм шүү дээ.

Ингэж сэргийлэх арга хэмжээ авсаар байтал энэ залилангийн сүлжээнд очиж бөөнөөр орчихоод байдаг явдал тасарч өгөхгүй байна. Тийм учраас цагдаа, хууль хяналтын байгууллагыг энэ чиглэлийн үйлдлээс сэргийлэх тал дээр сайн ажиллаарай гэсэн ийм чиглэл өгөгдөөд холбогдох юмаа хараад явж байгаа. Одоогийн байдлаар ийм дайны луйврын сүлжээнд гарсан гэх зайлшгүй хурдан хугацаанд шалгах шаардлагатай юмнууд хараахан гайгүй байна. Өөрөөр хэлбэл эцсийн дүндээ бол бас ийм юмнаас сэрэмжлэх энэ хууль хяналтын байгууллагын чадавхийг сайжруулах асуудал бол бид нарын нэг анхаарах ёстой асуудал байгаа юм.

Г.Батхүү: -Ажлын хэсгээс нэмж тайлбарлах юм байвал хэлж болно. Сэдванчиг гишүүн асуулт асууя.

Ц.Сэдванчиг: -Баярлалаа. Хууль батлагдаад 4 жилийн нүүр үзэж байгаа юм. Тэгээд би энэ хуулийн хэрэгжилт удааширч байна гэдэг үндэслэлээр энэ асуудлыг тавиад байгаа юм. Энэ хэрэгжилт удаашраад байгаа гол шалтгаан нь юу юм бэ. Өнөөдөр яг энэ хуулийн дагуу хохирлоо авах ёстой хэдэн хүн хохирлоо авч чадаагүй байна. Сайдын мэдээллээр бол 98 хувь, бараг 99 хувийн биелэлттэй байгаа гэсэн тоо хэлчих шиг болох юм. Тэгээд энд бичсэнээр бол 26 хадгаламж зээлийн хоршооны 573 хохирогчдод олгох 483 сая төгрөг, сүүлд шинээр орох болсон 4 хадгаламж зээлийн хоршооны 415 хүн гээд ингээд бараг 1000-аад хүн хохирлоо барагдуулаагүй тоо харагдаад байх юм. 

Тэгээд энэ хохирлоо барагдуулж чадаагүй, төлбөрөө авч чадаагүй иргэд их олон байдаг учраас л ийм өргөдөл, гомдол санал ирээд байгаа юм л даа. Тэгээд энэ хохирол барагдуулах ажиллагаа яг хэзээ дуусах юм бэ, энийг хэзээ дуусгах юм? Хэдэн онд хэдэн төгрөгний эх үүсвэр тавигдаж өгөөд, хэдэн хүнд энэ хохирлыг нь барагдуулчихаад байгаа юм. Тэр барьцаанд авсан тусгаарлаж авсан эд хөрөнгийн дуудлага худалдаа, дэлгүүрээр худалдагддаг гэж яриад байгаа юм. Энийг олон нийтэд зарлаж, сурталчилж хийж байгаа юм байна уу? Энэ зохион байгуулалтын ажлыг хангалтгүй байна гэж би хараад байгаа юм.

Дээрээс нь энэ хадгаламж зээлийн хоршоодын зээлдэгч иргэний хариуцагч нарын хаяг тодорхойгүй гэсэн тайлбар энд байгаад байгаа юм. Иргэний бүртгэлийн шинэчилсэн бүртгэл явагдаад байгаа. Энэнтэй холбоотойгоор энэ тодорхойгүй нөхдүүдийг тодруулж, ашиглаж байгаа юм байна уу. Дээрээс нь энэ эд хөрөнгийн үнэлгээг мөрдөн байцаалтын шатанд бодит бусаар тогтоосон учраас хүндрэл гарч байна гэсэн ийм тайлбар хэлээд байгаа юм. Тэгэхээр мөрдөн байцаалтын шатанд энэ эд хөрөнгийн үнэлгээг хэн тогтоодог юм бэ? Энэ дээр бас мөнгө төгрөг завших, зувчуулах ажиллагаа нэлээн явагдсан гэсэн мэдээлэл байдаг. Энэ дээр нэг тайлбар өгөөч? Энэ холбогдох албаны хүмүүс байх шиг байх юм. 

Тэгээд ер нь энэ хууль хэзээ хэрэгжиж дуусах юм бэ. 4 жил болчихлоо. Нямдорж сайд аа. 4 жилийн нүүр үзэж байна. Энэ хэзээ энэ хууль хэрэгжиж, энэ иргэд хохирлоо барагдуулж дуусах юм бэ, энэ дээр нэг тодорхой хариулт өгөөч?

Г.Батхүү: -Хэн хариулах вэ, сайд хариулах уу. Нямдорж сайд.

Ц.Нямдорж: -Манай нөхдүүд заримыг нь хариулаг ээ. Төрийн үүрэг бол шүүхийн шийдвэр гарсан тохиолдолд 50 хувийн хохирлыг хохирогчид нь олгох ийм л үүрэгтэй төр. Энэ үүргээ төр биелүүлж байгаа. Би энэ үүргийн биелэлт 98 хувьтай байна гэдэг ийм тоо хэлсэн юм байгаа юм. Хамгийн сүүлд 10 онд 2 гарантай, 2.4 орчим тэрбум төгрөгийг УИХ-аас зөвшөөрсөн учраас энэ хүрээнд хохирогчдын сүүлд гарсан шийдвэрийг биелүүлэх ажиллагаанууд хийгдсэн. Тэрний цаад талд хураагдсан эд хөрөнгийг зарж борлуулаад, хохирогчид нэмж олгох 50 хувийн асуудал байгаа. Энэ 50 хувийн биелэлт тэр хөрөнгийн борлолтоос шалтгаална. Тэр хөрөнгө борлогдох юм бол хувь тэнцүүлээд, хохирогч нарт нь өгчихнө. Тэр хөрөнгө борлогдохгүй бол энэ 50 хувь явдалтай. Энийг одоо нууж хаагаад байх юм байхгүй ээ.

2007 оны хуулиар бол төр 50 хувийг нь барагдуулах үүрэг л авсан. Тэр үүргийн биелэлтийг л би та бүхэнд хэлж байгаа. Нөгөө үлдсэн 50 хувь нь бол цэвэр энэ хураагдсан эд хөрөнгийн борлолтоос шалтгаална. Борлуулах гэхээр би жишээ нь газар дээр нь очиж үзсэн Сэдванчиг гишүүн. 3, 4 жил явчихсан Ланд крузейр машиныг мөрдөн байцаалтын шатанд 80 мянган доллараар үнэлсэн байгаа юм. Тэр 80 мянган доллараар үнэлэгдсэн машин 4 дугуйн дээр л хэвтэж байгаа юм л даа. Би 2008 онд хийсэн ажлын тухайд ярьж байна. Үнэлдэг ажлыг нь бол мөрдөн байцаалтын шатанд тогтоол гаргаад, энэ хотын захиргааны хавиар байна уу даа Энхтөр нэмж хэлэх байх. Комисс гаргаад тэр комиссын шугамаар үнэлэгдсэн юм байна лээ. Тухайн үедээ. 

Тэгээд энэ хураагдаад борлогдохгүй байгаа эд хөрөнгөөс өөрт ногдох хэсгийнхээ төлбөрийг суутгах байдлаар авчихаач гэхээр хохирогч нар нь бас зөвшөөрөхгүй байгаа. Авахгүй гээд. Ийм ийм зовлонгууд байгаа. Бусад асуудалд манай нөхдүүд хариулаг.

Г.Батхүү: -Ажлын хэсгийн микрофоныг өгье. Баясгалан дарга. 

Г.Баясгалан: -Би Сэдванчиг гишүүний зарим асуултанд тодруулж хариулъя. Энэ ажил хэзээ хийгдэж дуусах юм бэ гэсэн. 98.6 хувьтай гэсэн. Одоогоор бол 4 хоршооны 403 хохирогчид тэрбум 81 сая төгрөгний хохирлыг 50 хувийг олгох ажил хийгдэнэ. 12 сарын 27-нд Сангийн яамнаас энэ мөнгө шүүхийн шийдвэр гүйцэтгэх байгууллагын дансанд орж ирсэн байгаа. Тийм учраас үндсэндээ хохирогчид одоо гэрээ байгуулах энэ бэлтгэл ажил дууссаны дараа үндсэндээ 1 дүгээр улиралдаа багтаагаад, энэ 50 хувийг бүрэн хохирогч нарт нь олгох ийм боломжтой болсон байгаа.  

Ер нь зээлдэгч нартай холбоотой асуудал байгаа. Энэ дээр ямар байдалтай явж байна вэ гэхээр нийт бол 515 зээлдэгч, нийт 6 тэрбум 821 сая төгрөгийн зээлээ буцааж төлөх ёстой байсан. Тэгээд энийг одоогийн байдлаар ямар байдалтай байна вэ гэхээр үндсэндээ төлбөрөө төлөөд дуусгасан 265 зээлдэгч байгаа. Энэ улсуудаас тэрбум 97 сая төгрөгийн зээлийг буцааж төлүүлсэн байгаа. Нас барсан 13 хүн байгаа. Ингээд тооцох юм бол нийт 306 зээлдэгч хасагдаад, хаягтай холбоотой асуудал бол одоогоор хаяг тодорхойгүй 64 зээлдэгч байгаа. Энийг бид нар боломжтой бүх хэлбэрээр хаягийг нь тогтоохоор ажиллаж байгаа. Яг гадаадад гараад явчихсан гээд бас тодорхой баримтаар тогтоогдсон нийт 10 зээлдэгч байгаа. Эдгээр улсуудыг бид одоо холбогдох байгууллагаас лавлагаа авч, эрэн сурвалжлах ийм ажлыг хийж байгаа.

Ер нь одоогоор бүрэн төлж дуусаагүй, төлнө гээд хэсэгчлэн төлж байгаа нийт 98 зээлдэгч байгаа. Эдгээр улсуудад бол одоогоор 2 тэрбум гаруй төгрөг төлчихөөд байгаа. Ингээд цаашдаа график гаргаад ингээд төлөвлөж байгаа. Ийм байдалтай байгаа. Нийт 515 зээлдэгч байсан, 265 зээлдэгч өөрийнхөө зээлээ бүрэн төлж дуусгасан. Энийг бол бид буцааж төлөх, нөгөө улсын төсөвт эргэн төлөгдөх нөхцөлөөр авсан 50 хувьдаа тооцож явж байгаа.

Ер нь бол эргэн төлөгдөх ажлын явц бол 39.2 хувьтай, 13 тэрбум 780 сая төгрөгийг энэ битүүмжилсэн хөрөнгийг зарж борлуулах болоод саяын зээлдэгчээс зээлийг буцааж төлүүлэх замаар улсын төсөвт эргүүлж оруулсан ийм хүний ... сууж байгаа. Бусад асуудлыг манай.

Г.Батхүү: -Баясгалан даргад баярлалаа. Энхтөр дарга хариулах уу. Мөрдөн байцаалт, үнэлгээтэй холбоотой асуудал. Нэрээ хэлээд яваарай.

Ө.Энхтөр: -Улсын мөрдөн байцаах газрын дарга хурандаа Энхтөр. 

Би Сэдванчиг гишүүний тэр хохиролтой холбоотой, хохирлын үнэлгээтэй холбоотой асуудал дээр хариулт өгье. Тухайн үед бид нар яах вэ гэхээр мөрдөн байцаалтын шатанд одоо битүүмжилсэн хөрөнгөнүүдийг үнэлүүлэх асуудлыг нийслэлийн Засаг даргын захирамжаар 2006 оны 7 сарын 28-ны өдөр шийдвэрлүүлсэн. Энд яахав гэхээр ер нь бол мөрдөн байцаалтын шатанд хохирол барагдуулах үнэлгээг засаг захиргаа, нутаг дэвсгэрийн нэгж, түүний удирдлагын тухай хууль, Иргэний хуулийн холбогдох заалтын дагуу шийдвэрлэж ирсэн. Тухайн үед ч гэсэн яг энэ хууль хэрэгжиж явж байсан.

Энэний дагуу захирамж гаргаад, тусгайлан комисс гаргаад, ингээд мэргэжлийнх нь холбогдох хүмүүсүүдийг голдуу, ер нь бол одоо тэр хадгаламж зээлийн хоршоодын хөрөнгөн дээр хураагдсан юмнууд бол ихэнх нь техникийн эд зүйлүүд, бас зарим нэг нь болохоор үнэт эдлэлүүд ч гэсэн янз янзын юмнууд байсан. Ингээд мэргэжлийнх нь хүмүүсийг оролцуулаад, нийтдээ нэг 8, 9 хүний бүрэлдэхүүнтэй үнэлгээ хийх комисс томилоод, тэрний дагуу одоо энэ үнэлгээнүүдийг хийлгэж, мөрдөн байцаалтын шатных нь хохирлын хэмжээг тогтоож өгч байсан гэдгийг хэлэх байна.

Г.Батхүү: -Энхтөр даргад баярлалаа. Өөр нэмж хариулах хүн хэн байна?

Т.Батболд: -Шийдвэр гүйцэтгэх ерөнхий газрын дэд дарга хурандаа Батболд. Дуудлага худалдаатай холбоотой асуудлын талаар нэгд, хоёрдугаарт, борлогдоход хүндрэл учраад байгаа асуудлын талаар товчхон хоёр үг хэлэх гэсэн юм.

Шийдвэр гүйцэтгэлийн байгууллагад өнөөдөр хөдлөх эд хөрөнгөний хувьд худалдан борлуулах үйл ажиллагаанд хүндрэл гарч байгаа 2.4 тэрбум төгрөгний хөрөнгө байгаад байгаа. Энэ нь гол төлөв цахилгаан бараа буюу электрон бараа, тавилга, машин техник, сэлбэг гэсэн ийм үндсэн 4 төрөлд ер нь төрөлжүүлж авч үзэж байгаа. Сэлбэгийн хувьд бол одоогоос бараг 10-аад жилийн өмнө нэлээн борлуулалттай байсан эксель, элентра маркийн одоо зах зээлд борлогдохгүй байгаа ийм хуучин сэлбэгүүдийг тухайн зах зээлийн үнээс үнэлэгдсэн цаг хугацааны эрхээр энэ бол одоо ер нь бараг үнэгүйдсэн гэж хэлж болохоор юм байгаа. 

Электрон барааны хувьд ерөөсөө чанар, хэрэгцээний шаардлага хангахаа больчихсон, ер нь өнөөдөр зах зээл дээр бодит үнэ тогтооно гэхэд үнэлгээний байгууллага боломжгүй гэдэг ийм хариу өгч байгаа. Энэ одоо хөдлөх эд хөрөнгийн хувьд нийт үнийн дүн нь ер нь зах зээл дээр бодит байдлыг хэлэхэд 2.4 тэрбум төгрөгний хөрөнгийг ямар нэгэн байдлаар борлуулах ийм боломжгүй нөхцөл байдал үүссэн байгаа. Хууль зүйн байнгын хорооноос манай дээр бас шалгасан, гишүүд өөрсдөө биечилж очиж үзсэн. Тийм учир энэ талаар нэлээн нарийн ойлголттой болсон гэж ингэж бодож байгаа.

Дараагийн нэг зүйл юу вэ гэх юм бол хэрэг бүрдэлт, мөрдөн байцаалтын ажиллагааны шатанд болон шийдвэр гүйцэтгэлийн байгууллагад энэ эд хөрөнгүүд хүрч ирэхээсээ өмнө давхар барьцаатай, эд хөрөнгийн маргаантай, нийт 31 үл хөдлөх эд хөрөнгө байгаад байгаа. Энэ 31 үл хөдлөх эд хөрөнгийг шийдвэр гүйцэтгэлийн журмаар албадан дуудлага худалдаан оруулахад эхлээд эхний эрх зүйн маргаангүй болгож байж дуудлага худалдаа явуулахгүй бол шийдвэр гүйцэтгэлийн ажил тодорхой үр дүнгүй болох ийм нөхцөл байдал байдаг. 

Ер нь өнгөрсөн хугацаанд ямар нэгэн тийм боломжтой эд хөрөнгүүдийг худалдан борлуулах үйл ажиллагааг явуулаад, хүндрэлтэй нөхцөл байдлууд нь үлдчихээд байгаа. Гэвч хүндрэлтэй нөхцөл байдал үлдлээ гэдэг байдлаар биш бид бол одоо энэ оныхоо эхний улиралд 4 тэрбум төгрөгний төлбөр гаргуулах чиглэлээр ингэж шахаж, Цагдаагийн ерөнхий газрын дарга, манай Ерөнхий газрын даргын хамтарсан тушаалаар иргэний харуицагч буюу зээлдэгч нарыг эрэн сурвалжилж, олж тогтоох, тэдэнд хилийн хаалт боолт хийх, хуульд заасан ямар шахалт шаардлага байдаг юм, энийг хэрэгжүүлэх чиглэлээр ажиллаж байгаа, үр дүн гарч байгаа гэж би хэлэх байна.

Дуудлага худалдааг бол  ер нь Иргэний хууль болон Шийдвэр гүйцэтгэлийн тухай хуулинд үл хөдлөх эд хөрөнгийг 2 удаа дууддаг ийм журамтай. Гэтэл бид нар энэ хохирлыг эргэн төлөгдөх нөхцөлийг барагдуулах тухай хуулийг үндэслэл болгож үндсэндээ дуудлага худалдааг хамгийн багыг нь гэхэд 6 удаа, дээд талыг нь 11, 12 удаа дуудаж байж одоо түрүүний хэлсэн 13.4 тэрбум төгрөгний эд хөрөнгүүдийг худалдан борлуулсан. 

Одоо худалдан борлогдохгүй байгаа эд хөрөнгүүд нь мөн ялгаа байхгүй хэд хэдэн удаа дуудлага худалдааг зарлаад, худалдан авагч тодрохгүй ингээд гацаа үүсчихээд, ингээд өөрөөр хэлэх юм бол энэ тодорхой бүрэлдэхүүнтэй, энэ үнэлгээн дээр бас үнийн бодит үнэлгээг эрх бүхий байгууллагаар гаргаж байж, үнэлгээгээ бодитой болгосны дараагаар дуудлага худалдаа явуулах юм бол энэ төлбөр гарах магадлал өндөртэй байгаа.

Ер нь хэрэг бүртгэл мөрдөн байцаалтын ажиллагааны шатанд үнэлсэн үнэлгээ одоогийн үнэлгээ хоёр бол үл хөдлөх эд хөрөнгийн хувьд ханатай байгаа. Цагдаагийн байгууллагаас хүлээж авсан үл хөдлөх эд хөрөнгийг өнөөдрийн байдлаар бид 23 тэрбум гаруй төгрөгөөр худалдан борлуулахад 400-гаад сая төгрөгөөр илүү давуулж худалдсан байгаа. 

Тийм учир цаашдаа ч гэсэн энэ үл хөдлөх эд хөрөнгийн үнэлгээний хувьд бол ер нь боломжтой гэж үзэж байгаа. Хөдлөх эд хөрөнгийн хувьд бол миний түрүүний хэлсэн хүндрэлтэй нөхцөл байдал үүсээд байгаа юм.

Г.Батхүү: -Баярлалаа. Ганхуяг гишүүн асуулт асууя.

Д.Ганхуяг: -Энэ ч нэлээн их тийм маргаан дагуулж байсан, нийгмийн асуудал болж байсан ийм л асуудал л даа. Олон орон иймэрхүү хэлбэрийн луйвраас, луйварт иргэдээ нэрвэгдүүлчихсэн, хохироочихсон ийм асуудал бас байдаг юм билээ. Тэгээд хамгийн гол нь сурталчилгаагаар, өдөр хүү амалж, иргэдээс мөнгө татаад байсан, энийг нь бол хуулиар хориглочихсон байхад хууль зөрчиж байгаа энэ үйл ажиллагааг зогсоож чадаагүй, хууль хэрэгжүүлж чадаагүй энэ тал нь бас төрийн үйл ажиллагаатай холбоотой, урагшгүй байдалтай холбоотой ийм юм болж байсан л даа. 

Хоёрдугаарт нь, үндсэн хууль болоод бусад хуулинд бол өмчийн хэлбэр харгалзахгүйгээр төр нь ч бай, иргэний ч бай, хувийн ч бай энэ өмчийг хамгаална гэсэн ийм заалт байгааг манай холбогдох яамныхан сайд эд нар сайн мэдэж байгаа байхаа. Тухайн үед УИХ-аар хэлэлцэж байх үед өлсгөлөн зарлачихсан олон улсууд тухайн үеийн Хувьсгалт намын байран дээр очоод суучихсан, хүнд л байсан л даа. Тэгээд манай хуулийн байгууллагынхан бол зүгээр миний санаж байгаагаар би тухайн үед ажлын хэсгийг ахалж байсан, 70 орчим тэрбум төгрөг болж байсан санагдаж байна. 

Эхлээд энийг 50 хувийг нь гаргаад өгчихөөч, бид бол одоо 2 жилийн хугацаанд энэ 70 тэрбум төгрөгийг иргэдээ хохироосон, улсаас эргэн төлөгдөж байгаа, эргэн төлөгдөх нөхцөлтэй авч байгаа 50 хувь. Иргэдийг хохироочихсон байгаа 50 хувь. Энэ 70 тэрбум бол хүү тооцохгүйгээр шүү дээ. Яг үндсэн авчихсан мөнгө нь ийм хэмжээтэй байсан. Ингэж л ярьж байсан. Тэгээд хэрэгжилт бол ямар ч байсан эргэн төлөгдөх нөхцөлтэй улсаас, улсын төсвөөс авчихсан 33 тэрбум төгрөг нь бол ямар нэгэн байдлаар төлөгдөх юм байна. Гэхдээ хугацаа алдаж байгаа юм байна, удаж байгаа юм байна. 

Жил болгон хараад байхад Хууль зүй, дотоод хэргийн яамны төсөвт энэ орлогоос тодорхой хэсэг нь төсөв рүү, Төсвийн ерөнхийлөн захирагчийн төсөв рүү авна гэж яваад байх шиг байгаа юм, тэгж харагдаад байх шиг байна. Тэгээд хэрэгжилтийг бас хурдан хөдлөх шаардлагатай байна гэдэг ийм асуудал байна. Ер нь энэ ямар байдаг юм бэ? Тухайн үед жишээлбэл тухайн үеийн Хууль зүй, дотоод хэргийн сайд ч юм уу, тухайн үед ингээд л энэ бол бүрэн боломжтой, нэг жил, хоёр жилийн дотор ингээд хэрэгжүүлчихнэ, ингэчихнэ, иргэдийг хохиролгүй болгочихно гээд  ингээд амлаад байсан. Одооных нь сайд болохоор тухайн үеийн асуудал гэж ингэж иймэрхүү яриад байх шиг байна.

Нөгөө талаас тэр хөдлөх хөрөнгө үнэлж авч байгаа байдал, жишээлбэл тухайн орондоо...(минут дуусав)

Г.Батхүү: -1 минут байхгүй, тийм дэг байхгүй. Сайд хариулах уу Нямдорж сайд. Шинэ дэгээрээ явж байна.

Ц.Нямдорж: -Би энэ ажлын одоогийн байдлыг л танилцуулж байгаа юм л даа. Тэр үед үнэхээр төр 50 хувийг нь гаргачих юм бол үлдсэнийг нь энэ хөрөнгийг нь борлуулаад, хохиролгүй болгочихно гэсэн юм ярьж байсан юмаа. Би тэр үед хэлж байсан юм тэр холбогдох хүмүүст. Ээ дээ мэдэхгүй, наадах чинь. Наадахыг чинь дуудна, худалдана, борлуулна. Эхний ээлжинд 50 хувийг нь төрд буцааж төлнө, дараачийн ээлжинд нь үлдсэнээс нь үлдсэн 50 хувийг нь төлүүлнэ гэдэг чинь явдалтай ажил шүү. Хамаа намаагүй хурдан борлуулаад, хохирлыг нь арилгачихна гэж хэлдэг чинь эргэлзээтэй шүү гэдгийг сануулж л байсан.

Одоо та бүхэн бодоод үз дээ. Худлаа хэлсэн хүнд бараг нэг байшин дүүрэн экселийн хаалга байна шүү дээ. Тэр үед нөгөө нэг эксель задалж вагонд оруулж ирээд хариу угсраад, борлуулаад байдаг бизнес нэлээн газар авчихсан. Тэр хоршооны үйл ажиллагаа хийж байсан нөхдүүд тэр зориулалтаар баахан экселийн эд анги оруулж ирсэн байх. Энэ булангаас эхлээд тэр булан хүртэл одоо манай явсан гишүүд Эрдэнээ гишүүд эд нар газар дээр нь үзсэн байх. Дандаа салгаад тавьчихсан эксель хаалга л байгаа байхгүй юу. 

Ер нь бол энэ иргэний шүүхийн шийдвэр биелүүлэлт манайд нэг 40 орчим хувьтай л байдаг юм л даа. Ерөнхий өнгө л ийм байдаг. Ийм бодит байдлыг л би хэлж байна. Цаашдаа энэ хөдлөх эд хөрөнгийн борлуулалтын асуудал бас л нэлээн удаан хугацаа шаардана даа. Зарим нь ер нь борлогдохгүй дээ. Борлогдохгүй. Одоо экселийн хаалга жишээ нь хэн авах юм? Авахгүй шүү  дээ.

 Ер нь бол эксель нь бараг ашиглалтаас гарчихаад байгаа байхгүй юу. Тэгэхээр хаалга нь хүнд хэрэггүй болж таарнаа даа. Ийм зовлонгууд үнэхээр байгаа юмаа. Тэгээд бид нарын одоо эхний ээлжинд тавьж байгаа хоёр, гурван зорилт бол нэгдүгээрт, төр шүүхийн шийдвэр нь гарсан бол төр амалсан 50 хувиа багахан зовоогоод өгчихье гэдэг нэгдүгээр зорилт. 

Тэр арга хэмжээний хүрээнд одоо тэр 415-ын 1.7 тэрбум төгрөг гэдгийг зээл байдлаар Сангийн яамнаас авч байгаа юм. Тэгээд Сангийн яамнаас авсан тэр мөнгийг энэ борлогдоогүй эд хөрөнгө борлуулаад хариу эргээд Сангийн яаманд тушаах нөхцөлтэйгээр авч байгаа мөнгө шүү. Ийм ийм юмнууд. Манай нөхдүүд сая тэр Батболд даргыг ажил гардаж байгаа дарга л даа. Зовлонгоо ярьж байгаа юм. 5-10 удаа дуудлага худалдаанд оруулахад зарим нь арай гэж борлож байна гэж. Байдал ийм л байгаа. 

Г.Батхүү: -Зоригт гишүүн асуултаа асууя.

Д.Зоригт: -Товчхон асууя. Энэ луйварчид одоо хаана байна вэ? Байх ёстой газраа байна уу? Өршөөлийн хуульд хамрагдаад гараад ингээд явж байгаа улсууд хэд байна вэ? 

Хоёрдугаар асуудал хүндрэл бэрхшээл их байна. Энэ хүндрэл бэрхшээлийн гол нь энэ шүүхийн шийдвэрийн гүйцэтгэлийн шугамаар энэ дуудлага худалдаа зохион байгуулах, борлуулах үйл ажиллагаатай холбоотой энэ үйлчилж байгаа хуульд нь өөрт нь байна гэж бодож байгаа. Шинжээч нарын дүгнэлтээр их өндөр үнэтэй тавьдаг, тэгээд л ингээд олон дуудлага худалдаа яваад байгаа. Тэгэхээр энэ хуулиуддаа өөрчлөлт оруулж болдоггүй юм уу? Бага үнээс дуудъя. Зах зээлийн хамгийн бага үнээс. Зарим юмыг 1 төгрөгнөөс яагаад дуудаж болдоггүй юм. Тэгвэл жинхэнэ өрсөлдөөн үүсч, одоо жишээлбэл нэг машиныг 1 төгрөгнөөс дуудвал хямдхан авчих юмсан гэсэн хүмүүс олон ирнэ шүү дээ. Байшинг 1 сая төгрөгнөөс дуудвал хямдхан авчихъя гэсэн хүн олон ирнэ шүү дээ.

Ийм эрх зүйн зохицуулалт нь өөрт нь байгаа юм биш үү. Энийг хийх боломж бий юу? Энийг та нар ер нь хэр судалж үзсэн бэ гэж асууя.

Гуравдугаархи асуулт бол, Монголд дахин ийм юм гарахгүй байх, гарах үүд хаалгыг бид хааж чадсан уу, эрх зүйн хувьд. Энэ хууль тогтоомж эрх зүйн хувьд зохион байгуулалтын хувьд хэр хааж чадсан бэ? Ямар ажил хийх шаардлагатай вэ? Банк бус санхүүгийн хууль, Хадгаламж зээлийн хоршоодын хуулиа энэ зохицуулалтаа бид бүрэн хийж чадсан уу? Засгийн газар, Хууль зүйн яам энэ чиглэлээр юу бодож байна вэ? Ийм асуултуудад хариулт авмаар байна. Баярлалаа.

Г.Батхүү: -Нямдорж сайд асуултанд хариулъя. 

Ц.Нямдорж: -Одоо миний хажууд Жекей гишүүн нөгөө хураагдсан эд хөрөнгийг үзсэн, надад яриад сууж байна л даа. Тийм, яг миний хэлдэг л байгаа тэнд. 

Хуулийн хувьд бол үүд хаалгыг 100 хувь хааж чадсан гэж баталгаа гаргах арга байхгүй шүү дээ. Хамгийн өндөр зах зээлийн харилцаа хөгжсөн орнууд ч гэсэн энэ нэг сүлжээний луйвар ерөөсөө зогсохгүй байгаа шүү дээ. Зогсоож чадах чадавхи нь, эс чадавхи нь бол төрд уг асуудлыг хариуцаж байгаа албадыг нь чадавхи, сонор сэрэмжээс шалтгаална. Хурдан хугацаанд таслан зогсоогоод, шалгаад явчих ийм нэг чадавхийн асуудал байгаа юм. Энэ дээр л чадавхитай л холбож ярихаас өөр арга байхгүй. 

Хадгаламж зээлийн хоршооны хувьд бол нэг ийм юм тэр үед болчихсон юм байна лээ. Юу вэ гэхээр шуударч одоо ийм залилангууд гарч байна гээд дайраад орчих юм бол тэр хадгаламж зээлийн хоршоо гэдэг хуулийн субъект ерөнхийдөө Монголд байхгүй болох, хоморголж. Ийм аюул байсан учраас холбогдох байгууллагууд нь жаахан харзнаад, хугацаа алдчихсан юм болов уу л гэсэн ойлголт надад байгаа.

Одоо жишээ нь хамгийн сүүлд энэ Анод банктай холбогдолтой асуудал шийдэгдээд, Анодын гол хүмүүс нь бол татан буулгасан нь буруу болчихсон юм. Татан буулгаагүй тэгээд ... лицензийг нь аваагүй бол бид нар энэ бараг юмаа барагдуулчих байсан гэх ухааны юм ярьцгаагаад яваад байгаа шүү дээ. Үнэн худлыг нь мэдэхгүй, өөрснийгөө зөвтгөөд л. Хуулийн хувьд бол энэ одоо манай мөрдөж байгаа хуулиуд яг л энэ эх газрын орнуудын дундаж жишгээр хийгдсэн хуулиуд шүү дээ. Иргэний хууль нь ч тэр, иргэний хэрэг шүүхэд хянан шийдвэрлэх хууль нь ч тэр.

Одоо бол бага үнээс дуудаж байгаа юм л даа. Бага үнээс л дуудаж байгаа. Зовлон юунд байна вэ гэхээр нөгөө өндрөөр үнэлчихсэн учраас өндрөөс үнэлснээс бууруулж автоматаар бууруулж дуудах эрх бид нарт байхгүй. Автоматаар дууддаг тийм хууль хийчих юм бол дахиад энэ хуулийнхан дураар авирлах ийм хуулийн цоорхой үүсэх аюул байгаа байхгүй юу. Тэгээд хүссэн ч, эс хүссэн ч эхэлж тэр албан ёсоор үнэлсэн үнэлгээгээр нь дуудаад, тэгээд борлогдохгүй бол хоёр дахь удаадаа 50 хувийг нь бууруулж дуудлага худалдаанд оруулах ийм хууль үйлчилж байгаа юм.

Хуулийн энэ орчныг илүү хялбаршуулах юм бол нөгөө талд нь хуулийнхан дураараа авирлаж, иргэд хохирох ийм гарц бий болох учраас энд болгоомжтой хандах асуудал. Муу ажиллах бол хуулиндаа биш байгаа юм. Тэр экселийн хаалганд л байгаа байхгүй юу. Яах юм тэрийг чинь. Тэр үед эксель гүйлгээтэй байсан нь үнэн. Тэрнээс хойшхи хугацаанд хүн эксель хэрэглэхээ больчихлоо шүү дээ. Асуудал энд л байхгүй юу.

Г.Батхүү: -Нямдорж сайдад баярлалаа. Бат-Эрдэнэ гишүүн нэр өгсөн алга байна. Ингээд гишүүд асуулт асууж, хариултаа авлаа.

Одоо асуулга тавьсан УИХ-ын гишүүн Сэдванчиг саналаа хэлнэ. Ажлын хэсгээс тодруулах юм байгаа юм уу.

Т.Батболд: -Шийдвэр гүйцэтгэлийн газрын дарга хурандаа Батболд.

Нийт 43 энэ хэргээр шийтгүүлсэн ялтан ялаа эдэлж байгаа. Энэ ялтанд өр төлбөрөө төлөхгүй бол хуульд заасан хөнгөлөлт эдлүүлэхгүй байх ийм хатуу бодлого барьж ажиллаж байгаа. Энэ өр төлбөрийг бий болгоход бас хүчин зүйл болсон иргэнээ хариуцаж, ингээд 519 гээд 15 байсан, өнөөдрийн байдлаар төлбөрийг нь гаргуулаад, 209 иргэний хариуцагч байгаа. Иргэний хариуцагч дотроос мөн 8 нь ял эдэлж байгаа. Тийм учраас ирэгний хариуцагчаас ял эдэлж байгаа төлбөр төлөгчийг мөн хугацааны өмнө магадланд оруулах, суллах, ажлын хоногоор шалгах, бусад хуульд заасан хөнгөлөлтийг эдлүүлэхгүй байх ийм хатуу бодлого барьж ажиллаж байгаа. 

Г.Батхүү: -Болсон уу. Баярлалаа. Ингээд гишүүд асуулт асууж, хариулт авлаа. Асуулга тавьсан УИХ-ын гишүүн Сэдванчиг саналаа хэлнэ. Дэгийн 49-ийн 1 дүгээр заалтын дагуу 5 минутад багтаж саналаа хэлнэ.

Ц.Сэдванчиг: -Баярлалаа. Энэ хадгаламж зээлийн хохирогчидтой холбоотой хохирлыг эргэн төлөгдөх нөхцөлөөр барагдуулах тухай хуулийн хэрэгжилтийн талаар миний тавьсан асуулганд хариу ирүүлсэн Хууль зүй, дотоод хэргийн яам, ажлын хэсэг, мөн асуулганд ажил хэрэгчээр оролцсон гишүүдэд талархаж байна нэгд.

Хуулийн хүрээнд бол бас хийгдсэн ажлууд байна. Бас тодорхой ажил хийгдсэн байна гэж хэлмээр байна. Гэхдээ хуулийн хэрэгжилт удааширсан зүйл бас энд харагдаад байгаа юм. Учир юунд гэвэл энэ хохирогчдоос УИХ-ын гишүүдэд, миний нэр дээр тухайлбал, нэлээн олон өргөдөл ирсэн юмаа. Өөрөөр хэлбэл энэ хуулийн хүрээнд 50 хувийнхаа хохирлыг бид бүрэн авч чадахгүй байна гэсэн агуулгатай шүү дээ. Тэрнээс би нөгөө үлдсэн 50 хувьтай холбож яриагүй шүү. Тэгэхээр сайдын танилцуулгад бол 98.3 хувьтай байгаа гэсэн ийм дүгнэлт танилцуулга хийсэн байх юм.

Яг энэ танилцуулгаас харахад 26 хадгаламж зээлийн хоршооны хохирогчтой холбоотой 489 сая төгрөг буюу 573 хохирогч байгаа юм байна. Энэ хуулийн дагуу хохирлоо барагдуулаагүй. Дээрээс нь одоо энд бичсэнээр шинээр 4 хадгаламж зээлийн хоршоотой холбоотой, 415 хохирогч буюу нийтдээ 1.2 тэрбум орчим төгрөгний асуудал байгаа юм байна. Тэгээд ингээд үзэхээр нийтдээ нэг 988 хүн буюу 1000-аад хүний хохирогчийн асуудал шийдэгдээгүй байнаа даа. Нийт хохирогчийн тоо хэмжээ 830 гэж байсан байх. 

Тэгээд ингээд бодохоор энэ хохирол барагдуулалт 98.3 хувьтай гэдэг бол арай өндөр л тоо байна л даа. 90 орчим хувь байж чадах юм уу, үгүй юм шиг ийм юм харагдаад байна.

 Тийм учраас би юу хэлэх гээд байна вэ гэхээр Нямдорж сайд аа, Энэ хуулийн дагуу төр хүлээсэн үүргээ энэ иргэдийг чирэгдүүлэхгүй, цөхрөнгий нь барагдуулахгүй, аргаа барчихсан хүмүүс их олон байдаг юм байна лээ. Бүр яахаа ч мэдэхээ байчихсан. Нөгөө дээшээ тэнгэр хол, доошоо газар хатуу гэдэг шиг тиймээ. Энэ хүмүүсийн хохирлыг хурдан барагдуулчихаач ээ. Хурдан барагдуулчихаач. Тэр үлдсэн 50 хувийнх нь асуудал бол арай өөр хэргээ. Тэр битүүмжилсэн хөрөнгөө одоо борлуулаад барагдуулсан уу, яадагсан тиймээ. Энэ бол тусдаа асуудал байх. Тэгэхээр энэ дээр онцгой анхаарал тавиач ээ гэж би гол нь хүсэх гээд байгаа юм.

Тэгээд ганцхан энэ Шүүхийн шийдвэр биелүүлэх ерөнхий газарт энэ ажлыг та нар хий гээд ингээд орхичих нь жаахан учир дутагдалтай байна. Нэгэнт энэ хууль гарчихсан учраас Засгийн газар, Хууль зүй, дотоод хэргийн яам Нямдорж сайд та санаачлага гаргаад зангидаад, энэ төрийн бусад албад яамдыг оролцуулмаар байна энд. Сангийн яам, Төрийн өмчийн хороо, өөр ямар албад байдаг юм, нийслэл. Ингэж та нэгдсэн удирдлагаар хангаж, энд ач холбогдол өгөхгүй бол ганцхан энэ шийдвэр биелүүлэх албад өгөөд, эд нар бас хүчин мөхөсдөөд байгаа тал байх шиг байна. 

Дээрээс нь одоо ингээд баахан хүний үл хөдлөх хөрөнгө, хөдлөх хөрөнгө битүүмжилчихсэн, 4, 5 жилээр ингээд үхмэл хөрөнгө болгочихсон байдаг. Энэний асуудлыг яах юм бэ. Борлогдохгүй байнаа гээд ингээд суугаад байж болохгүй байх энэ. Энэ тэртэй тэргүй бас үнэ цэнэтэй хүний хөдөлмөр шингэсэн, баялаг юм шүү дээ. Тэгээд энийг хурдан эргэлтэнд оруулах, тэр тохирсон үнээр нь борлуулах энэ дээр онцгой анхаараач ээ, санаачлагатай ажиллаач, шаардлагатай хууль эрх зүйн зохицуулалт байдаг юм бол оруулаад ирээч гэсэн ийм л санал, дүгнэлт хэлмээр байна.

Ингээд анхаарал тавьсанд баярлалаа та бүхэнд.

Г.Батхүү: -Баярлалаа. УИХ-ын гишүүн Сэдванчигаас Монгол Улсын Ерөнхий сайдад хандан хохирлыг эргэн төлөгдөх нөхцөлөөр барагдуулах тухай хуулийн биелэлтийг хангах асуудлыг засгийн газраас хэрхэн зохицуулж байгаа болон ямар үр дүнд хүүрсэн талаар тавьсан асуулгын хариуг чуулганы нэгдсэн хуралдаанаар сонслоо.

Ажлын хэсэгт баярлалаа. Ингээд өнөөдрийн чуулганы нэгдсэн хуралдаан өндөрлөж байна. Үдээс хойш 15.00 цагаас Байнгын хороод хуралдана. Байнгын хороод, Тамгын газар зараа явуулж, Байнгын хорооныхоо хурлыг хуралдуулаарай. Баярлалаа.   






        (10.25-12.31 Д.Энэбиш)

Хуралдаан 12 цаг 31 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
Д.Энэбиш

